
Монгол Улсын Их Хурлын 2020 оны хаврын ээлжит чуулганы
Эдийн засгийн байнгын хорооны 4 дүгээр сарын 07-ны өдөр
/Мягмар гараг/-ийн хуралдааны товч тэмдэглэл
 

Эдийн засгийн байнгын хорооны дарга Ж.Ганбаатар ирц, хэлэлцэх асуудлын дарааллыг танилцуулж, хуралдааныг даргалав. 
 


Хуралдаанд ирвэл зохих 19 гишүүнээс 17 гишүүн ирж, 89.5 хувийн ирцтэйгээр хуралдаан 12 цаг 40 минутад Төрийн ордны “Жанжин Д.Сүхбаатар” танхимд эхлэв. 
 
Чөлөөтэй: Б.Чойжилсүрэн; 
Эмнэлгийн чөлөөтэй: Л.Болд.
 
Хэлэлцэх асуудалтай холбогдуулан Улсын Их Хурлын гишүүн М.Оюунчимэг үг хэлэв. 
 
Нэг.“Коронавируст халдвар /COVID-19/-ын цар тахлын үед иргэдийн эрүүл мэнд, орлогыг хамгаалах, ажлын байрыг хадгалах, эдийн засгийг идэвхжүүлэх багц арга хэмжээний тухай” Улсын Их Хурлын тогтоолын төсөл /Засгийн газар 2020.04.02-ны өдөр өргөн мэдүүлсэн, хэлэлцэх эсэх/
 
Хэлэлцэж буй асуудалтай холбогдуулан Улсын Их Хурлын гишүүн, Сангийн сайд Ч.Хүрэлбаатар, Улсын Их Хурлын гишүүн, Хүнс, хөдөө аж ахуй, хөнгөн үйлдвэрийн сайд Ч.Улаан, Монголбанкны Ерөнхийлөгч Б.Лхагвасүрэн, Сангийн яамны Хөгжлийн санхүүжилтийн газрын дарга И.Батхүү, мөн яамны Төсвийн бодлого, төлөвлөлтийн газрын Төсвийн орлогын хэлтсийн дарга Б.Тэлмүүн, мөн газрын Төсвийн зарлагын хэлтсийн дарга М.Санжаадорж нар оролцов.
 
Хуралдаанд Улсын Их Хурлын Эдийн засгийн байнгын хорооны ажлын албаны зөвлөх Л.Батмөнх, Д.Мягмарцэрэн, Ж.Уянга, С.Энхцэцэг, референт Г.Баярмаа, Б.Ууганцэцэг нар байлцав. 
 
Төслийн үзэл баримтлалын талаар илтгэлийг Сангийн сайд Ч.Хүрэлбаатар танилцуулав. 
 
Танилцуулгатай холбогдуулан Улсын Их Хурлын гишүүн Д.Эрдэнэбат, Д.Дамба-Очир, Т.Аюурсайхан, М.Оюунчимэг, Б.Жавхлан, Ж.Бат-Эрдэнэ, Д.Тэрбишдагва, Б.Дэлгэрсайхан нарын тавьсан асуултад Сангийн сайд Ч.Хүрэлбаатар, Монголбанкны Ерөнхийлөгч Б.Лхагвасүрэн нар хариулж, тайлбар хийв. 
 
Төслийн талаар Улсын Их Хурлын гишүүн Ц.Гарамжав, Ж.Бат-Эрдэнэ, Д.Тэрбишдагва, Ж.Ганбаатар нар үг хэлэв. 
 
Ж.Ганбаатар: “Коронавируст халдвар /COVID-19/-ын цар тахлын үед иргэдийн эрүүл мэнд, орлогыг хамгаалах, ажлын байрыг хадгалах, эдийн засгийг идэвхжүүлэх багц арга хэмжээний тухай” Улсын Их Хурлын тогтоолын төслийн үзэл баримтлалыг дэмжиж чуулганы нэгдсэн хуралдаанаар оруулж хэлэлцүүлэх нь зүйтэй гэсэн саналыг дэмжье гэсэн санал хураалт явуулъя. 
 
Зөвшөөрсөн: 
12
Татгалзсан: 

  1
Бүгд:


13

92.3 хувийн саналаар дэмжигдлээ. 
 
Байнгын хорооноос гарах санал, дүгнэлтийг Улсын Их Хурлын гишүүн М.Оюунчимэг Улсын Их Хурлын чуулганы нэгдсэн хуралдаанд танилцуулахаар тогтов.   
 
Уг асуудлыг 14 цаг 20 минутад хэлэлцэж дуусав. 
 
Улсын Их Хурлын гишүүн, Сангийн сайд Ч.Хүрэлбаатар Засгийн газраас 2020 оны 04 дүгээр сарын 02-ны өдөр өргөн мэдүүлсэн Монгол Улс, Олон улсын хөгжлийн ассоциаци хооронд байгуулах Санхүүжилтийн хэлэлцээр болон Монгол Улс, Олон улсын сэргээн босголт, хөгжлийн банк хооронд байгуулах “Монгол Улсад COVID-19-өөс урьдчилан сэргийлэх, хариу арга хэмжээ авах, бэлэн байдлыг хангах” Зээлийн хэлэлцээрийн төсөл, Монгол Улс, Олон улсын хөгжлийн ассоциаци хооронд байгуулах “Улаанбаатар хотын дулаан хангамжийн үр ашгийг нэмэгдүүлэх” төслийн Санхүүжилтийн хэлэлцээрийн төсөл, Монгол Улс, Олон улсын хөгжлийн ассоциаци хооронд байгуулах “Тогтвортой амьжиргаа III” төслийн Нэмэлт санхүүжилтийн хэлэлцээрийн төсөл, Монгол Улс, Азийн хөгжлийн банк хоорондын “Шуурхай хариу арга хэмжээ авах санхүүжилтийн ерөнхий хөтөлбөр”-ийн төсөл гэсэн асуудлуудыг яаралтай хэлэлцүүлж, шийдвэрлүүлье гэсэн горимын санал гаргав. 
 
Ж.Ганбаатар: Улсын Их Хурлын гишүүн Ч.Хүрэлбаатарын гаргасан дээрх горимын саналыг дэмжье гэсэн санал хураалт явуулъя. 
 
Зөвшөөрсөн: 

84.6 хувийн саналаар горимын санал дэмжигдэж уг асуудлуудыг хэлэлцэхээр болов. 
 
Хоёр.“Монгол Улсад COVID-19-өөс урьдчилан сэргийлэх, хариу арга хэмжээ авах, бэлэн байдлыг хангах” төслийн хүрээнд Монгол Улс, Олон улсын хөгжлийн ассоциаци хооронд байгуулах Санхүүжилтийн хэлэлцээр болон Монгол Улс, Олон улсын сэргээн босголт, хөгжлийн банк хооронд байгуулах Зээлийн хэлэлцээрийн төсөл /Засгийн газраас 2020.04.02-ны өдөр өргөн мэдүүлсэн, зөвшилцөх/
 
Хэлэлцэж буй асуудалтай холбогдуулан Улсын Их Хурлын гишүүн, Сангийн сайд Ч.Хүрэлбаатар, Сангийн яамны Хөгжлийн санхүүжилтийн газрын дарга И.Батхүү, Эрүүл мэндийн яамны Эм, үйлдвэрлэл технологийн газрын дарга Т.Гэрэлт-Од, мөн яамны Эдийн засаг, санхүү, хөрөнгө оруулалтын газрын Хөрөнгө оруулалтын хэлтсийн дарга Т.Бямбасүрэн нар оролцов.
 
Хуралдаанд Улсын Их Хурлын Эдийн засгийн байнгын хорооны ажлын албаны зөвлөх Л.Батмөнх, Д.Мягмарцэрэн, Ж.Уянга, С.Энхцэцэг, референт Г.Баярмаа, Б.Ууганцэцэг нар байлцав. 
 
Хуулийн төслийн талаар Сангийн сайд Ч.Хүрэлбаатар танилцуулав. 
 
Танилцуулгатай холбогдуулан Улсын Их Хурлын гишүүдээс асуулт, санал гараагүй болно. 
 
Ж.Ганбаатар: “Монгол Улсад COVID-19-өөс урьдчилан сэргийлэх, хариу арга хэмжээ авах, бэлэн байдлыг хангах” төслийн хүрээнд Монгол Улс, Олон улсын хөгжлийн ассоциаци хооронд байгуулах Санхүүжилтийн хэлэлцээр болон Монгол Улс, Олон улсын сэргээн босголт, хөгжлийн банк хооронд байгуулах Зээлийн хэлэлцээрийн төслийг дэмжье гэсэн санал хураалт явуулъя. 

72.7 хувийн саналаар дэмжигдлээ.
 
Байнгын хорооноос гарах санал, дүгнэлтийг Улсын Их Хурлын гишүүн Т.Аюурсайхан Аюулгүй байдал, гадаад бодлогын байнгын хороонд танилцуулахаар тогтов.   
 
Уг асуудлыг 14 цаг 25 минутад хэлэлцэж дуусав. 
 
Гурав.Монгол Улс, Олон улсын хөгжлийн ассоциаци хооронд байгуулах “Улаанбаатар хотын дулаан хангамжийн үр ашгийг нэмэгдүүлэх” төслийн Санхүүжилтийн хэлэлцээрийн төсөл /Засгийн газраас 2020.04.02-ны өдөр өргөн мэдүүлсэн, зөвшилцөх/
 
Хэлэлцэж буй асуудалтай холбогдуулан Улсын Их Хурлын гишүүн, Сангийн сайд Ч.Хүрэлбаатар, Сангийн яамны Хөгжлийн санхүүжилтийн газрын дарга И.Батхүү, Эрчим хүчний яамны Бодлого төлөвлөлтийн газрын Хөрөнгө оруулалтын хэлтсийн дарга Б.Ерэн-Өлзий, мөн яамны Бодлого төлөвлөлтийн газрын ахлах мэргэжилтэн Ё.Энхтуяа нар о
ролцов.
 
Хуралдаанд Улсын Их Хурлын Эдийн засгийн байнгын хорооны ажлын албаны зөвлөх Л.Батмөнх, Д.Мягмарцэрэн, Ж.Уянга, С.Энхцэцэг, референт Г.Баярмаа, Б.Ууганцэцэг нар байлцав. 
 
Хуулийн төслийн талаар Сангийн сайд Ч.Хүрэлбаатар танилцуулав. 
 
Танилцуулгатай холбогдуулан Улсын Их Хурлын гишүүдээс асуулт, санал гараагүй болно. 
 
Ж.Ганбаатар: Монгол Улс, Олон улсын хөгжлийн ассоциаци хооронд байгуулах “Улаанбаатар хотын дулаан хангамжийн үр ашгийг нэмэгдүүлэх” төслийн Санхүүжилтийн хэлэлцээрийн төслийг дэмжье гэсэн санал хураалт явуулъя. 
 
Зөвшөөрсөн: 

70.0 хувийн саналаар дэмжигдлээ.
 
Байнгын хорооноос гарах санал, дүгнэлтийг Улсын Их Хурлын гишүүн Т.Аюурсайхан Аюулгүй байдал, гадаад бодлогын байнгын хороонд танилцуулахаар тогтов.   
 
Уг асуудлыг 14 цаг 28 минутад хэлэлцэж дуусав. 
 
Дөрөв.Монгол Улс, Олон улсын хөгжлийн ассоциаци хооронд байгуулах “Тогтвортой амьжиргаа III” төслийн нэмэлт санхүүжилтийн хэлэлцээрийн төсөл /Засгийн газраас 2020.04.02-ны өдөр өргөн мэдүүлсэн, зөвшилцөх/
 
Хэлэлцэж буй асуудалтай холбогдуулан Улсын Их Хурлын гишүүн, Сангийн сайд Ч.Хүрэлбаатар, Сангийн яамны Хөгжлийн санхүүжилтийн газрын дарга И.Батхүү, мөн яамны Хөгжлийн санхүүжилтийн газрын мэргэжилтэн Д.Амаржаргал, Тогтвортой амьжиргаа төслийн Техникийн ахлах мэргэжилтэн М.Энхбат нар оролцов.
 
Хуралдаанд Улсын Их Хурлын Эдийн засгийн байнгын хорооны ажлын албаны зөвлөх Л.Батмөнх, Д.Мягмарцэрэн, Ж.Уянга, С.Энхцэцэг, референт Г.Баярмаа, Б.Ууганцэцэг нар байлцав. 
 
Хуулийн төслийн талаар Сангийн сайд Ч.Хүрэлбаатар танилцуулав. 
 
Танилцуулгатай холбогдуулан Улсын Их Хурлын гишүүдээс асуулт, санал гараагүй болно. 
 
Ж.Ганбаатар: Монгол Улс, Олон улсын хөгжлийн ассоциаци хооронд байгуулах “Тогтвортой амьжиргаа III” төслийн нэмэлт санхүүжилтийн хэлэлцээрийн төслийг дэмжье гэсэн санал хураалт явуулъя. 
 
Зөвшөөрсөн: 
  7
Татгалзсан: 

  3
Бүгд:


10
70.0 хувийн саналаар дэмжигдлээ.
 
Байнгын хорооноос гарах санал, дүгнэлтийг Улсын Их Хурлын гишүүн Т.Аюурсайхан Аюулгүй байдал, гадаад бодлогын байнгын хороонд танилцуулахаар тогтов.   
 
Уг асуудлыг 14 цаг 30 минутад хэлэлцэж дуусав. 
 
Тав.Монгол Улс, Азийн хөгжлийн банк хоорондын “Шуурхай хариу арга хэмжээ авах санхүүжилтийн ерөнхий хөтөлбөр”-ийн төсөл /Засгийн газраас 2020.04.02-ны өдөр өргөн мэдүүлсэн, зөвшилцөх/
 
Хэлэлцэж буй асуудалтай холбогдуулан Улсын Их Хурлын гишүүн, Сангийн сайд Ч.Хүрэлбаатар, Сангийн яамны Хөгжлийн санхүүжилтийн газрын дарга И.Батхүү, мөн яамны Хөгжлийн санхүүжилтийн газрын Зээл, тусламжийн бодлогын хэлтсийн мэргэжилтэн Д.Эрдэнэтуяа, Эрүүл мэндийн яамны Эдийн засаг, санхүү, хөрөнгө оруулалтын газрын Хөрөнгө оруулалтын хэлтсийн дарга Т.Бямбасүрэн нар оролцов.
 
Хуралдаанд Улсын Их Хурлын Эдийн засгийн байнгын хорооны ажлын албаны зөвлөх Л.Батмөнх, Д.Мягмарцэрэн, Ж.Уянга, С.Энхцэцэг, референт Г.Баярмаа, Б.Ууганцэцэг нар байлцав. 
 
Хуулийн төслийн талаар Сангийн сайд Ч.Хүрэлбаатар танилцуулав. 
 
Танилцуулгатай холбогдуулан Улсын Их Хурлын гишүүдээс асуулт, санал гараагүй болно. 
 
Ж.Ганбаатар: Монгол Улс, Азийн хөгжлийн банк хоорондын “Шуурхай хариу арга хэмжээ авах санхүүжилтийн ерөнхий хөтөлбөр”-ийн төслийг дэмжье гэсэн санал хураалт явуулъя. 
 
Зөвшөөрсөн: 
  9
Татгалзсан: 

  1
Бүгд:


10
90.0 хувийн саналаар дэмжигдлээ.
 
Байнгын хорооноос гарах санал, дүгнэлтийг Улсын Их Хурлын гишүүн Т.Аюурсайхан Аюулгүй байдал, гадаад бодлогын байнгын хороонд танилцуулахаар тогтов.   
 

Хуралдаан 1 цаг 53 минут үргэлжилж, 19 гишүүнээс 17  гишүүн ирж, 89.5  хувийн ирцтэйгээр 14 цаг 33 минутад өндөрлөв. 
 
   
 
Тэмдэглэлтэй танилцсан: 

ЭДИЙН ЗАСГИЙН БАЙНГЫН 
ХОРООНЫ ДАРГА





Ж.ГАНБААТАР
 
 
Тэмдэглэл хөтөлсөн: 

ПРОТОКОЛЫН АЛБАНЫ 


ШИНЖЭЭЧ






Ц.АЛТАН-ОД
МОНГОЛ УЛСЫН ИХ ХУРЛЫН
2020 ОНЫ ХАВРЫН ЭЭЛЖИТ ЧУУЛГАНЫ 
ЭДИЙН ЗАСГИЙН БАЙНГЫН ХОРООНЫ 4 ДҮГЭЭР САРЫН 07-НЫ ӨДӨР
/МЯГМАР ГАРАГ/-ИЙН ХУРАЛДААНЫ ДЭЛГЭРЭНГҮЙ
ТЭМДЭГЛЭЛ
 

Ж.Ганбаатар: - Байнгын хорооныхоо гишүүдийнхээ энэ өдрийн амар амгаланг айлтгая. Байнгын хорооны гишүүдийн ирц 68.4 хувьд ирсэн. Өнөөдрийн хуралдааныг эхэлж байна. 
 

Хуралдаанаар хэлэлцэх асуудлыг танилцуулъя. “Коронавируст халдвар цар тахлын үед иргэдийн эрүүл мэнд, орлогыг хамгаалах, ажлын байрыг хадгалах, эдийн засгийг идэвхжүүлэх багц арга хэмжээний тухай” Улсын Их Хурлын тогтоолын төсөл хэлэлцэх эсэхийг нь шийднэ. Хэлэлцэнэ. Өнөөдөр. 
 

Хэлэлцэх асуудалтай холбоотойгоор өөр саналтай Байнгын хорооны гишүүд байна уу? Алга байна. Кнопоо дарах уу? М.Оюунчимэг гишүүнээр тасаллаа. М.Оюунчимэг гишүүн. Хэлэлцэх асуудалтай холбоотой. 
 

М.Оюунчимэг: Баярлалаа. Өглөөний мэнд. Энд Сангийн сайд ирсэн байна. Энэ бол маш чухал асуудал. Өнөөдрийн хамгийн их эмзэг хүмүүсийн хүлээж байгаа асуудал бол коронавирус. Түүнтэй уялдаад бас ажлын байр хадгалах, бизнес, зах зээлээ тэлэх гээд олон чухал асуудлууд байгаа. Ялангуяа энэ асуудал дээр Монголбанк, арилжааны банкуудтай холбоотой, зээлийн хүүтэй холбоотой, хэрэглээний зээл, энэ хугацаатай холбоотой асуудлууд болох хамгийн их хүмүүсийн хариулт хүссэн хүлээж байгаа. Дунд шатандаа тэр хэрэгжилт нь жаахан гацаад байгаа нэг ийм байгаад байна. 
 

Тийм учраас Эдийн засгийн байнгын хорооны өнөөдрийн хуралдаан дээр Монголбанкны Ерөнхийлөгч гэдэг юм уу. Тэр хүмүүсийг нь энд байлгавал яг энэ асуудлыг Сангийн сайдтай хамт суугаад хэлэлцвэл зүгээр юм болов уу гээд ийм санал байх юм. Энэ хүмүүсийг ер нь хуралд дуудаж ирээд суулгавал ямар вэ гэсэн саналыг хэлэх гэсэн юм. 
 

Ж.Ганбаатар: Маргааш эхний хэлэлцүүлэг орох байх. Тэгээд өнөөдөр хэлэлцэх эсэх нь шийдэгдээд. Тэгээд эхний хэлэлцүүлэг дээр таны саналын дагуу Монголбанкнаас хүмүүс суулгая гэж бодож байна. 
 
Нэг. “Коронавируст халдвар /COVID-19/-ын цар тахлын үед 
иргэдийн эрүүл мэнд, орлогыг хамгаалах, ажлын байрыг хадгалах, 
эдийн засгийг идэвхжүүлэх багц арга хэмжээний тухай” 
Улсын Их Хурлын тогтоолын төсөл
 

Асуудлаар танилцуулгыг Сангийн сайд Ч.Хүрэлбаатар хийнэ. Ч.Хүрэлбаатар сайдын микрофоныг өгье. 
 

Ч.Хүрэлбаатар: Байнгын хорооны дарга, Улсын Их Хурлын эрхэм гишүүд ээ, 
 

Дэлхий нийтийг хамарсан коронавируст халдварын цар тахал улс орнуудын нийгэм, эдийг засгийг тооцоолох боломжгүй хүндрэлд оруулж байна. Улс орнууд энэхүү халдварт өвчний улмаас үүссэн эрсдэлийг бууруулах чиглэлээр өөр өөрсдийн эдийн засгийн чадавх, нөөц боломждоо таарсан арга хэмжээг авч хэрэгжүүлж байна. Монгол Улсын засгийн газар өөрсдийн нөөц бололцоонд таарсан арга хэмжээг оны эхнээс үе шаттайгаар авч хэрэгжүүлээд явж байна. 
 
Засгийн газраас монгол хүний амь нас, эрүүл мэнд, аюулгүй байдлыг хамгаалах, халдвараас урьдчилан сэргийлэхэд нэн тэргүүнд анхаарч ажиллаж байгааг хэлмээр байна. Үүний зэрэгцээ ажлыг байрыг хамгаалах, иргэдийн амьжиргаа, орлогыг дэмжих, хүүхдүүддээ анхаарах, эдийн засгийн хүндрэлээс сэргийлэх боломжтой бүх арга хэмжээг авч хэрэгжүүлж байна. 
 
Монгол Улсын Засгийн газраас коронавируст халдварын цар тахлаас урьдчилан сэргийлэх, эрсдэлийг бууруулах зорилгоор улсын хэмжээнд засаг захиргаа, нутаг дэвсгэрийн нэгж, төрийн болон нутгийн захиргааны байгууллага, хуулийн этгээдийг гамшгаас хамгаалах өндөржүүлсэн бэлэн байдлын зэрэгт хэсэгчилсэн байдлаар шилжүүлсэн хугацааг сунгасан. 
 
Тогтоол батлагдсантай холбогдуулан аж ахуйн нэгж, хуулийн этгээдийг ажлын тусгай горимд шилжүүлэн ажиллуулах, ресторан, нийтийн хоолны болон үзвэр үйлчилгээний байгууллагуудын болон иргэний бизнесийн үйл ажиллагаанд хязгаарлалт хийх зэрэг арга хэмжээг авсан. 
 
Төрийн байгууллагын шийдвэрээр тогтоосон хязгаарлалтад татвар төлөгч аж ахуйн нэгжүүд, тэр дундаа үйлдвэрлэл, үйлчилгээний салбарын жижиг, дунд бизнес, түүнчлэн улмаар өрх иргэдэд санхүүгийн тодорхой эрсдэлийг бий болгоод байна. Тухайлбал, аж ахуйн нэгжүүд цалин хөлс, нийгмийн даатгалын шимтгэлээ хугацаанд нь төлж чадахгүй болж байгаагаас гадна ажилтнууддаа цалингүй чөлөө олгох, цаашлаад ажлаас халах хүртэлх арга хэмжээг авч эхэлж байна. 
 
Иймд хувийн хэвшлийн ажил олгогч ажилтны татвар, нийгмийн даатгалын шимтгэл төлөх үүргийг хөнгөвчлөх, ажил олгогчдод санхүүгийн дэмжлэг үзүүлэх, алданги, торгуулиас чөлөөлөх зэрэг арга хэмжээг шуурхай хэрэгжүүлэх замаар бизнес эрхлэгчид ажилтнаа цалинжуулах, ажлын байраа хадгалж үлдэхэд нь төрөөс дэмжлэг үзүүлэх зайлшгүй шаардлагатай болж байна. 
 
Коронавируст халдварын цар тахлын үеийн эрсдэлийг даван туулах зорилгоор Монгол Улсын Засгийн газраас хэрэгжүүлэх багц арга хэмжээний чиглэлийг тодорхойлсон Улсын Их Хурлын тогтоолын төслийг боловсруулсан ба үүнд:
 
1/Иргэдийн эрүүл мэндийг хамгаалах;
 
2/Иргэдийн орлогыг хамгаалах;
 
3/Ажлын байрыг хадгалах;
 
4/Эдийн засгийг идэвхжүүлэх гэсэн үндсэн дөрвөн чиглэлд хамаарах 14 арга хэмжээг тодорхойллоо.
 
Түүнчлэн тогтоолын төсөлд төсвийн орлогын бүрдэлтэй уялдуулан мөнгөн хөрөнгийн зохицуулалтын хүрээнд төсвийн зарлагыг эрэмбэлэн санхүүжүүлэх, төрийн болон орон нутгийн өмчийн хөрөнгийг оновчтой удирдан зохион байгуулах, төсвийн аливаа мөнгөн хөрөнгө, санхүүгийн эх үүсвэрийг төрийн сангийн нэгдсэн дансанд төвлөрүүлэн удирдах зэргээр төсвийн үр ашгийг сайжруулж ажиллах талаар тусгасан. 
 
Тогтоолын төсөл батлагдсанаар коронавируст халдварын цар тахлын үед аж ахуйн нэгжийн бизнесийн үйл ажиллагааг дэмжих чиглэлээр батлагдах хуулиудын хэрэгжилт эрчимжиж төрийн санхүүгийн мөнгөн хөрөнгийг оновчтой, үр ашигтай удирдах боломж бүрдэнэ. 
 
Асуудлыг хэлэлцэн шийдвэрлэж өгөхийг хүсье. Баярлалаа. 
 
Ж.Ганбаатар: Ч.Хүрэлбаатар сайдад баярлалаа. Ажлын хэсгийг танилцуулъя. 
 
Сангийн сайд Ч.Хүрэлбаатар, Сангийн яамны Хөгжлийн санхүүжилтийн газрын дарга И.Батхүү, Сангийн яамны Төсвийн бодлого, төлөвлөлтийн газрын Төсвийн орлогын хэлтсийн дарга Б.Тэлмүүн, Сангийн яамны Төсвийн бодлого, төлөвлөлтийн газрын М.Санжаадорж гэсэн хэлтсийн дарга. Ийм хүмүүс байна. Мөн Ч.Улаан сайд ирсэн байгаа. Баярлалаа. 
 
Танилцуулгатай холбоотой асуулт асуух Байнгын хорооны гишүүд нэрсээ өгөхийг хүсье. Д.Тэрбишдагва гишүүнээр тасаллаа. Д.Эрдэнэбат гишүүн асуултаа асууя. 
 
Д.Эрдэнэбат: Баярлалаа. Ерөнхий сайдын шийдвэр, Засгийн газрын шийдвэр гээд 7 зүйл, арга хэмжээ зарлаад өнөөдөр хуулийн төслүүд нь орж ирж байна л даа. Би тэгээд хэдэн зүйлийг тодруулах асуултаа асууя. Дараа нь саналаа хэлье гэж ингэж бодож байна. 
 
Энэ коронавирусын тархалт өөрөө бүх улс орныг хамраад ерөнхийдөө маш их ийм эрсдэлийг дагуулж байгаа. Эрүүл мэндийн хямрал талаасаа харах юм бол. Энийг дагаад дэлхийн эдийн засаг тэр чигээрээ хямарч байна гээд бүх улс орон хүлээн зөвшөөрчихлөө л дөө. Хоёр зүйл байгаа юм. 
 
Нэгдүгээрт, эрүүл мэндийнх нь асуудал. Нөгөөдөх нь эдийн засгийн асуудал. 
 
Хамгийн хүнд зүйл одоо ирээдүйд буй болох эдийн засгийн энэ хямралт байдлаас бид нар яаж гарах вэ гэдэг асуудлыг шийдэх ёстой юм л даа. Үргэлжлэх хугацаа бол зургаагаас бүтэн жилийн хугацаанд үргэлжилнэ гээд ингээд дэлхий нийт яриад байдаг. Тэгтэл Засгийн газар өнөөдөр оруулж ирж байгаа 3 сарын хугацаанд сонгууль болтол нэг асуудлыг шийдчих юмсан гээд нэг юм 7, 8-хан хуульд өөрчлөлт оруулна гээд ингэж оруулж ирж байдаг. Яагаад бодлогын бичиг баримтын хэмжээнд энийгээ оруулж ирж болоогүй юм бэ гэж. Нэг дэх асуулт тэр. 
 
Хоёр дахь асуудал. Төсвийн тодотгол бол зайлшгүй гэдгийг эдийн засгийн сүүлийн үеийн тоо мэдээлэл тодорхой харуулаад байгаа. Сая ч гэсэн Ч.Хүрэлбаатар сайд хэлж байна л даа. Одоо нөхцөл байдал хүнд болж байна. Ажилгүйдэл, цалин орлого буурч байна, тасалдаж байна гэж ярьчхаад яагаад төсвийн тодотгол хийхгүй гэж ингэж зөрүүдлээд байдаг юм бэ гэдэг дээр надад нэг тайлбар өгөөч ээ. 
 
Одоо энэ орлогын чинь нөхцөл байдлыг харахад ерөөсөө 1 их наяадын эхний 4 сард л бараг алдагдал хүлээхээр л байна шүү дээ. Экспортын орлого тасарсан. Та нар давхиж очоод нүүрсээ экспортоллоо гээд 3 сарын 17-ноос, 20-доор давхиж очсон. Тэгээд очсон чинь нөгөө 600-гаас 700 машин явдаг газар 40 машин л өнөөдөр явж байгаа юм байна шүү дээ. 
 
Тэгэхээр чинь наадах чинь төсвийн орлого чинь Гашуунсухайтаар гарч байгаа нүүрс чинь бараг 8-хан хувийн гүйцэтгэлтэй байна. Одоо энэ 4 сар хүртэл үргэлжлээд байдаг. Тэгээд энэ бодит байдлаа, төсвийн чинь бодит байдал ийм байхад яагаад төсвийн тодотгол хийхгүй гэж ингэж яриад байгаагаа надад нэг тайлбар өгөөч. 
 
Дараагийн асуудал. Засгийн газар зарлачихлаа. Одоо ноолууранд 300.0 тэрбум. Одоо бас тариаланчдадаа хэлчихлээ гээд 150.0 тэрбум. Энийг хаанаас гаргах гэж байгаа юм бэ? Хүүхдийн 10 мянган төгрөгөө хаанаас яаж гаргах гэж байгаа юм бэ? Энэ ямар тооцоолол байгаа юм бэ гэдгийг асуумаар байна. 
 
Зардлын өсөлттэй холбоотой асуудлаар хөрөнгө оруулалтыг, зарим нэг зүйлийг 3 их наядаасаа царцаая гээд байхад царцаахгүй хийнэ. Эсрэгээрээ бүр эдийн засаг тэлнэ гэж яриад байгааг би бас ойлгохгүй байгаа. Магадгүй би эдийн засагч биш болохоороо та нар надаас илүү байх л даа. Эдийн засаг огцом агшиж байхад эдийн засаг тэлнэ гэж яриа хаанаас яаж гараад ингэж зөрүүдлээд байгаа юм бэ? 
 
Тэгэхээр ийм ойлгомжгүй маш олон зүйлүүд байна. Тэгээд яах вэ хэлэлцэх эсэхийг нь ярина биз өнөөдөр. Тэгээд дараа нь бид нар хэлэлцэх үед нь зарчмын зөрүүтэй өөрсдийнх нь саналыг заавал оруулах шаардлагатай гэж ингэж бодож байна.
 
Монголбанктай холбоотой мөнгөний бодлогын асуудлаар энд ямар ч асуудал алга. Мөнгөгүй болоход Монголбанк Засгийн газар хоорондын ямар харилцаа үүсэж энэ зээлжих эрхийг яаж нээх, Засгийн газар баталгаа өгч болох, үгүй. Монголбанкны зээлийн хүүг, арилжааны зээлийн хүүг бууруулахад ямар журам, горимын эрх зүйн өөрчлөлт оруулах энэ талын ямар ч бодлого алга байна. Тэгээд энэ дээр надад нэг хариулт өгөөч ээ. Дараа нь би санал. 
 
Ж.Ганбаатар: Ч.Хүрэлбаатар сайд хариулах уу? Ч.Хүрэлбаатар сайдын микрофон. 
 
Ч.Хүрэлбаатар: Д.Эрдэнэбат гишүүний асуултад хариулъя. Зарим газар 3 сар гээд байгаа юм. Энэ бол голдуу татварыг 3 сараар хойшлуулах гэж байгаа юм. Яагаад вэ гэхээр Засгийн газар арга хэмжээ авч байх үед Улсын Их Хурлын чуулган хуралдахгүй байсан. Улсын Их Хурлын чуулган хуралдахгүй байсан учраас Засгийн газар өөрийнхөө эрх мэдлийн хүрээнд татвараа хойшлуулах арга хэмжээгээ авсан. 
 
Ингээд Улсын Их Хурлын чуулган эхэлсэн учраас бид нар татварыг тэр хойшлуулаад байсан татваруудаа одоо тэглэх, чөлөөлөх асуудлыг оруулж ирж байгаа. 
 
Энэ арга хэмжээ бол дандаа он дуустал оруулж ирж байгаа. Зарим арга хэмжээг 6 сараар, зарим арга хэмжээг 9 сараар, зарим арга хэмжээг он дуустал авч хэрэгжүүлэхээр оруулж ирж байгаа. 
 
Засгийн газар энэ коронавирусын эдийн засагт үзүүлэх энэ нөлөөлөл нь жил орчмын хугацаанд үргэлжилнэ гэсэн тооцоон дээр бид нар энэ төлөвлөгөөгөө боловсруулж оруулж ирсэн гэдгийг хэлье. 
 
Хоёрдугаарт нь, төсвийн тодотгол дээр хийхгүй гээд гүрийгээд байна гэж. Төсвийн тодотгол хийх нь өөрөө хуулиар зохицуулагддаг юм. Өөрөөр хэлбэл хуулийн дагуу тодорхой шаардлагууд үүсэж байж төсвийн тодотгол хийдэг. Эхний хоёр сарын байдлаар Монгол Улсын нэгдсэн төсвийн алдагдал 150.0 тэрбум төгрөг байгаа. Тэгэхээр бид энэ дээр үндэслээд төсвийн тодотгол хийнэ гэж хэлэх нь өөрөө Монгол Улсынхаа хуулийг зөрчиж байгаа юм. 
 
Энэ хэдийгээр коронавириус байлаа ч гэсэн бид бүх зүйл Монгол Улсынхаа хуулийн дагуу л явах учиртай. Үндсэн хуулийн дагуу л явагдах учиртай. Тийм учраас бид хуулиа яс барьж байгаа. 
 
Экспорт бол нэлээд буусан. Тэр үнэн. Бид нарын бас энэ монгол хүнийхээ амь нас эрүүл мэндийг хамгаалахад тодорхой хэмжээний гарз хохирол гарч байгаа. Энэ нь бол голдуу эдийн засаг дээр ирж байгаа. Тэгээд эдийн засгийн хувьд бид экспортыг энэ 3 сараас эхлээд эхлүүлэх чиглэлээр ярьж нэлээд эрчимжүүлэх чиглэлээр ажиллаж байна. Хятадын талтай ч тохирсон зүйл байгаа. Манай талд ч тохирсон зүйл байгаа. 
 
Гэхдээ зүгээр өчигдрийн мэдээг харж байхад 4 боомтоор нийтдээ 211 машин нүүрс гарч байна. Энэ бол яах вэ чамлахаар чанга атга. Гэхдээ цаашдаа улам эрчимжүүлэх шаардлагатай гэж Д.Эрдэнэбат гишүүн таны хэлж байгаатай санал нэг байна гэдгийг хэлье. 
 
Хүүхдийн мөнгөний 10 мянгыг одоо хаанаас гаргаж ирж байгаа вэ гэдэг ийм асуулт байгаа. Хичээл сургуулиуд бүгд хаагдсан байгаа. Тэгэхээр энэ боловсролын салбар дээр тодорхой хэмжээний хэмнэлтүүд гарч ирж байгаа. Энэ хэмнэлтээсээ бид хүүхдийн мөнгийг 10 мянгаар нэмэгдүүлээд олгоё гэж байгаа. Ингэхээр одоо авч байгаа 20 мянга дээр 10 нэмэгдэхээр 30 мянган төгрөг болж гарна. Энэ бол 4 сардаа багтаад хэрэгжээд явчих юм. Хэрэгжээд эхлэх юм гэдгийг бид хэлье. Хэрэгжүүлэхэд хялбар. Шууд данс руу нь ороод явчих учраас энэ дээр янз бүрийн тийм хэрэгжүүлэхэд бэрхшээл гарахгүй гэж бид үзэж байгаа. 
 
Эдийн засгийг тэлэх дээр яагаад ийм бодлого яриад байдаг юм бэ гэж. Энэ дээр Д.Эрдэнэбат гишүүн ээ. Эдийн засгийн үндсэн бодлогынх нь зарчим ийм юм. Эдийн засаг тэлж байгаа үед нь жаахан татаж өгөх ёстой юм. Тэгэхгүй бол эдийн засаг тэлж байгаа үед нь дагаад бүх юмаа өсгөөд байвал эргээд уналт нь аягүй хүнд байдаг. Эдийн засаг агшаад жижгэрээд ирэх үед нь эдийн засгаа тэлж өгсөн бодлого явуулахгүй бол эдийн засаг нь борц болдог. Эргээд түүнийгээ сэргээхэд түвэгтэй байдаг. Энэ нь өөрөө эдийн засаг дээр бодлогыг нь томьёолоход мөчлөг сөрсөн бодлого гэж нэрлэгддэг. Энэ нь ихэнх нь улс орнууд, эрүүл эдийн засагтай, зөв эдийн засгийн бодлого хэрэгжүүлдэг орнууддаа бол энэ хэрэгжиж явдаг ийм учиртай байгаа юм. 
 
Тэгэхээр 2017 оноос хойш энэ Засгийн газар яг энэ бодлогыг баримталж ажиллаж ирсэн. 
 
Ж.Ганбаатар: Баярлалаа. Д.Дамба-Очир гишүүн асуултаа асууя. 
 
Д.Дамба-Очир: Гишүүдийнхээ энэ өдрийн амар амгаланг айлтгая. Тэгээд би хоёр зүйл асуух гээд. 
 
Ер нь 4 сарын 30-н гээд хорьчихсон байгаад байгаа. 5 сарын 01-нээс тэгээд аж ахуйн нэгжүүдийг, томоохон төслүүд энэ тэрийг үйл ажиллагааг нь хэрэгжүүлээд эхлүүлээд явах нь зүйтэй болов уу гэж би бодож байгаа. Сангийн сайд нь ямар бодолтой байгаад байгаа юм. 
 
Эрүүл мэнд чухал гэдгийг би аягүй сайн ойлгож байна. Сургууль, цэцэрлэг бөөгнөрөх газруудыг болиулах нь зүйтэй байх. Гэхдээ ер нь эдийн засаг цаашдаа хүндрэх нь байна гэдгийг бид бүгдээрээ харцгааж байна. Одоо компаниуд бол ерөөсөө хоорондын төлбөр тооцоонуудаа ч хийхээ больсон байна. Хүнд байдалд орж ирж байна. Орон тоогоо цомхтгоод эхэллээ. Өөрсдийгөө бодоод. 
 
Ер нь хүндэрч байна гэдгийг. Төсөв дээр суулгасан байсан урсгал зардлууд, тэвчиж болох зардлуудыг бүгдийг нь болиулаад явах хэрэгтэй байх. Хөрөнгө оруулалтуудыг. Сургууль, цэцэрлэг барих, тэгээд энэ хөрөнгө оруулалтуудыг хийгээд явах нь зүйтэй байх гэж би бодож байна. 
 
Тэгээд мэдээж дотооддоо коронавирусыг нь алдчихгүй л байх юм бол бас цаашдаа тэгээд эдийн засгаа бодоод зарим нэг хоригуудыг хэсэгчилж цуцлаад явах нь зүйтэй юм болов уу гэж би бодогдож байна. 
 
Та бүхэн яриад байгаа 5.0 их наяд төгрөг гээд. Тэр бүгдийгээ голцуу хүнсний зүйлүүдэд. Ялангуяа эм, эрүүл мэндийн чиглэлээр түлхүүхэн зараад явах нь зүйтэй юм болов уу. Өнөөдрийн байгаа байдлыг гэж би хараад сууж байна. 
 
Хоёрт нь, нэг юм асуух гээд. Сая ингээд хөдөө гадаа ганц хоёр хүмүүстэй уулзаад явж байхад ноолуурын үнэ гээд хүмүүс ярьж байна. Ч.Улаан сайд өчигдөр бүлэг дээр тайлбарлаад яваад байх шиг байна. Би ойлгож байна, харж байна. 
 
Ноднин уржнан Хөгжлийн банкны чиглэлээр хөнгөлөлттэй зээлүүд гарч тэр ноолуур боловсруулдаг үйлдвэрүүдэд нь өгсний хүчинд 100 мянгаас доошоо буухгүй байгаа. Ноолуурын үнэ. Энэ жил бас Засгийн газар арга хэмжээ авч байгаа юм байна. Хөгжлийн банкнаас зээлүүд гарах байх. Энийгээ нэлээн сайн барьж явахгүй бол. Одоо өнөөдөр яригдаж байгаа зүйлүүд нь 50 мянгаас дээш гарахгүй байна. Ноолуурууд нь яг өнөөдөр ингээд борлуулаад эхэлж байгаа юм. Гараад эхэлж байгаа юм чинь алга байна. 
 
Ер нь тэгэхдээ энэ дээр их тодорхой хариултуудыг Ч.Улаан сайд өгөөд. Аль аль аймгууд нь. Доод тал нь ямар үнэтэй байх юм. Аль аль аж ахуйн нэгжүүд, компаниуд очиж хаана хаанаас нь ноолууруудаа авах юм. Ноолууруудынх нь мэдээж тэр гарч байгаа үед. Энэ жил ноолуурууд нэлээн сайн ноолуурууд гарах юм шиг байна. Цаг хугацааны хувьд бас өөр өөр үнэтэй байдаг. Энэ зүйлүүдийг нь бас Хөдөө аж ахуйн яам Ч.Улаан сайд анхаарч байгаа байх гэж би бодож байна. Тэгээд хоёр зүйл дээр та бүхэн нэг хариулт өгөхгүй юу гэж хэлэх гэсэн юм. Баярлалаа. 
 
Ж.Ганбаатар: Ч.Хүрэлбаатар сайдын микрофон өгье. Ч.Хүрэлбаатар сайд. 
 
Ч.Хүрэлбаатар: Эдийн засгаа эрчимжүүлэх чиглэлээр Д.Дамба-Очир гишүүний хэлж байгаа саналтай 100 хувь санал нэг байгаа. 
 
Засгийн газар бол Монгол хүнийхээ амь нас, эрүүл мэндийг нэг номерт чухалчилж бүх арга хэмжээ тийшээгээ чиглэсэн. Одоо яг үүнийхээ хажуугаар зэрэгцүүлээд бид эдийн засгаа сэргээх, эрчимжүүлэх чиглэлийн ийм арга хэмжээнүүдийг давхар авч эхлээд явж байгаа гэдгийг би хэлмээр байна. Томоохон төсөл хөтөлбөрийн ажлуудыг эхлүүлэх шаардлагатай. Энэ замын бүтээн байгуулалт, цэвэрлэхийн бүтээн байгуулалт, боомтын бүтээн байгуулалт дээр ажиллах гадаадын ажиллагсдыг бас холбогдох халдваргүйжүүлэлт, ариутгалын тэр стандарт, шаардлагыг нь хангаад оруулж ирж ажиллуулах ёстой гэж үзэж байгаа. 
 
Тэгэхээр энэ ажлууд хийгдээд явж байна. Улсын онцгой комиссын шийдвэрийг одоохондоо хүлээж байгаа. Ер нь орж ирэх талаас Бүгд Найрамдах Хятад Ард Улсаас орж ирэх ажиллагсад дээр ч гэсэн нэлээд хатуу эрүүл мэндийн ариутгал, халдваргүйжүүлэлтийн шаардлагыг тавиад оруулж ирэх боломжтой гэж бид үзэж байгаа. 
 
Түрүүчийн Д.Эрдэнэбат гишүүний хэлж байсан зүйл дээр би бас гүйцээгээд яримаар байх юм. Эдийн засаг тэлж байгаа үед нь дагаад тэлчихээр нөгөө халалтууд үүсдэг. Эдийн засаг. Тэгээд халалт үүсэхээрээ ханш унадаг. Инфляци хүчтэй явагддаг. Ийм зүйлүүдийг гаргахгүй байх тал дээр бид нар энэ Ч.Хүрэлсүхийн Засгийн газар онцгой анхаарч ажилласан. Яагаад гэхээр энэ бол бид туулаад өнгөрчихсөн замууд. Дандаа Монголд тохиолдсон. 
 
Тэгэхээр гаргасан өмнөх алдаануудыг бас давтахгүй байхын төлөө энэ эдийн засаг тэлж байгаа үед нь арай жаахан татах ийм бодлогыг барьсан. Эдийн засаг унаад ирсэн үед нь ингээд бүх юмаа хасаад эхлэхээр улам эрчимтэй унадгийг бас өнгөрсөн энэ 2012-2016 онд туршлага харуулсан байгаа юм. Тийм учраас бид тэр өмнө нь гаргасан алдаатай бодлогуудыг давтахгүй, тэр алдаан дундуур туучихгүйн тулд ингэж агшиж байгаа үед нь тэлэх энэ бодлогоо оруулж байгаа. Тэр хүрээнд Д.Дамба-Очир гишүүний сая хэлдэг хөрөнгө оруулалтын ажлуудаа цааш нь хэвээрээ явуулаад тэвчих ёстой зардлаа тэвчээд яв гэдэг зүйлийг би дэмжиж байгаа. 
 
Засгийн газар энийг өөрөө төсвийн хуулийнхаа хүрээнд хэрэгжүүлээд явчих бүрэн боломжтой. Төсвийн тухай хуулийн 12.1.17-д заасны дагуу энэ горимд бид шилжчихсэн явж байгаа. Ингээд зардлуудыг бид ач холбогдлоор нь эрэмбэлээд эрүүл мэндийн салбарын санхүүжилт, бүх төрлийн тэтгэвэр, тэтгэмж, халамж, байгууллагуудын хэвийн үйл ажиллагааг хангах, цахилгаан дулааны зардал зэргийг бид зайлшгүй олгоод явж байгаа. 
 
Санхүүжилтийг нь бүрэн зогсоосон байгаа зардлууд бол бас байгаа. Тухайлбал, гадаад дотоод томилолт, зочид төлөөлөгчдийн зардал, тавилга эд хогшлын зардал, их засварын зардал, хурал зөвлөгөөний зардал зэргээс гадна тэвчиж болох бүх зардлуудыг бид тэвчээд зохицуулалт хийгээд явж байгаа. Энэ бол 2 дугаар сарын 19-нөөс гэдэг чинь бараг 40-өөд хоног. 2 сар орчмын өмнөөс Засгийн газар энэ арга хэмжээгээ аваад явж байгаа гэдгийг бас хэлье. Ингээд Д.Дамба-Очир гишүүний хэлж байгаа зүйлүүд санал. Зарчмын хувьд санал нэг байна. 
 
Ж.Ганбаатар: Ч.Улаан сайд хариулах уу? Ч.Улаан сайдын микрофон өгье. Ч.Улаан сайд. 
 
Ч.Улаан: Баярлалаа. Д.Дамба-Очир гишүүн ноолуурын бэлтгэлийн асуудал дээр саналаа хэлсэн. Энэ жил одоо энэ ноолуур бэлтгэлийн асуудалд Засгийн газар онцгой анхаарал хандуулж байна. Энэ манай малчдын үндсэн орлогын нэг төрөл нь байгаа юм. Бүтэн жилийн хөдөлмөрийнх нь үр дүн ингэж гардаг. 
 
Тийм учраас Засгийн газар ноолуурын үнийг унагахгүй байх бүхий л бололцоотой зохицуулалтуудыг хийх ийм арга хэмжээг авч байна. Нөгөө талдаа ноолуураа дотоодынхоо үйлдвэрүүдэд түүхий эд болгоод бэлдээд авчихвал мөн үндэсний боловсруулах үйлдвэрүүд маань үйл ажиллагаагаа хэвийн явуулах, ажлын байраа хадгалж үлдэх ийм хоёр талын ач холбогдолтой гэж үзэж байгаа. 
 
Ингээд энэ жил Хөгжлийн банкнаас 300.0 тэрбум төгрөгийн зээлийг үндэсний энэ ноолуур бэлтгэгчдэд олгохоор ингэж шийдвэрлэсэн байгаа. 300.0 тэрбум төгрөгийн зээл бол өөрөө 12.0 хувийн хүүтэй зээл. Энэ дээр банкны бүх зардлууд шингээд 12.0 болно. 
 
Эцсийн хэрэглэгч буюу бэлтгэн нийлүүлэгчид очих зээлийн хүү 3.0 хувьтай байна. 12.0, 3.0 хоёрын зөрүү 9 пунктийг Засгийн газар өөрөө төсвөө хариуцахаар ингэж шийдсэн байгаа. Энэ зорилгоор 30.0 тэрбум төгрөгийн эх үүсвэрийг зохицуулж шийдвэрлэх ийм шийдвэрийг Сангийн сайд бид хоёрт өгсөн байгаа. Тэгэхээр энэ ажлыг энэ хүрээнд зохион байгуулна. 
 
Үндэсний үйлдвэрлэгчид, ялангуяа ноолуур гүн боловсруулах 20 гаруй үйлдвэр маань саналаа ирүүлсэн. Энэ жил ноолуур бэлдэнэ гээд. Эдгээрээс банкны шаардлага хангасан тэр л бэлтгэн нийлүүлэгчид нар одоо энэ зээлийг олгох учиртай. Зээлийг үйлдвэрүүдэд тусгай данс нээж олгоно. Хөгжлийн банк, Сангийн яам, Хөдөө аж ахуйн яамны журам батлагдсан. Одоо арилжааны банкууд үйлдвэрүүдтэйгээ гэрээ хийх ажил явагдаж байна. Хараахан зохион байгуулалттайгаар ноолуур бэлтгэлийн ажил эхлээгүй байгаа. Малчид хэдийгээр ноолуураа самнасан боловч түүнийгээ өргөн хүрээтэй борлуулалтад ороогүй байна. Засгийн газрын шийдвэрээр энэ бодлогоор бэлтгэх, үйлдвэрийн газруудад ноолуураа өгнө гэсэн ийм уур амьсгалтай байгаа. 
 
Энэ жилийн ноолуурын чанар сайн байгаа. Эх орны үйлдвэрүүд одоо энэ сайн чанарын ноолуурыг эхэлж гардаг зүүн болон төвийн аймгуудаас эхэлж авах энэ бололцоог нь хангаж өгч байгаа юм. Энэ жил бид улсын хэмжээгээр 10.2 мянган тонн ноолуур гарна. Үүнээс 3 мянган тонныг нь дотоодын үйлдвэрүүдэд боловсруулахаар бэлтгэх бололцоотой гэж энэ 300.0 тэрбум төгрөгийн эх үүсвэрийг гаргаж байгаа. 
 
Цаашдаа мэдээжийн хэрэг ноолуурын зах зээл дээр гадаадын хөрөнгө оруулагчид орж ирэх нь ойлгомжтой байгаа. Бид эхний ээлжинд Засгийн газрын дэмжлэгтэйгээр олгох 300.0 тэрбум төгрөгөөр бэлтгэх ноолуурын хэмжээ аймаг болгоноор доод үнийг тогтоож өгсөн байгаа. Ноднин жил 3-аас 6 сард бэлдсэн ноолуурын дундаж ханш 110 мянгатай байсан. Улсын хэмжээнд. Зүүн аймгаас 130-аар эхэлж байсан. Баруун аймагт 65-аар дуусаж байсан. Ингээд дундажлаад сар болгоноор нь ноолуурын чанараар нь аваад үзэхэд 110 мянган төгрөгийн ийм дундаж ханштай гарч байсан. 
 
Энэ жилийн бидний дундаж ханш буюу зорилтот үнийн түвшин бол 100 мянга гэж бид нар тооцож байгаа. Ингэж зээлийнхээ тооцоог хийсэн. Ингээд аймаг болгоноор ноолуур авах доод үнийг тогтоож өгөөд түүнийгээ хангуулахын тулд төрийн зохицуулалт оролцоно. Орон нутгийн хүнс, хөдөө аж ахуйн байгууллага.../минут дуусав/
 
Ж.Ганбаатар: Ч.Улаан сайдад баярлалаа. Т.Аюурсайхан гишүүн асуултаа асууя.
 
Т.Аюурсайхан: Тогтоолын төслийг дэмжиж байгаа. Тогтоолын төслийн 3-ын “е” дээр байна. 2020 оны 3 дугаарын 01-ны өдрөөс 2020 оны 6 дугаар сарын 30-ны өдрийн хооронд элсэн чихэр, ургамлын тос, бүх төрлийн хүнсний будаа, 15 мянган тонн элит үрийн улаан буудай, 160 мянган тонн хүнсний улаан буудайг импортлоход гаалийн болон импортын барааны нэмэгдсэн өртгийн албан татвараас чөлөөлөх гээд. 
 
Үндсэндээ бол энэ хүнсний зарим нэр төрлийн бүтээгдэхүүний өргөн хэрэглээний голцуу импортоос хамааралтай байдаг. Үүний хомстлоос сэргийлж бас нэлээн амжилттай арга хэмжээ авч байгаа гэж үзэж байгаа. Тийм учраас энийг ч гэсэн бас иргэд олон түмэн төр засагтаа, Их Хуралдаа итгээд зохиомол хомсдол бий болгохгүй, зохиомол эрэлт бий болгохгүй ингээд хэвийн зах зээлийн горимоор энэ хугацааг удирдан зохион байгуулж явуулж байгаа. 
 
Хугацаан дээрээ мэдээж 6 дугаар 30-ныг өшөө цаашаа явуулах уу гэдэг эрх нь Улсын Их Хурал дээр бас нээлттэй байгаа гэж үзэж байна. Нэгдүгээрт. 
 
Хоёрдугаарт, холбогдох хуулийн төслүүд бас өргөн баригдсан байгаа. Холбогдох хуулийн төслүүд одоо ингээд хэлэлцэгдээд батлагдаад явна. Тэгэхээр зохих горимоороо явах байх. Тэгэхээр энэ Гаалийн албан татвараас чөлөөлөх тухай хуулийн төсөл байна. Нэмэгдсэн өртгийн албан татвараас чөлөөлөх тухай хуулийн төсөл байна. Энэ хуулийн төслүүд дээрээ яг одоо ямар бараа, бүтээгдэхүүнийг чөлөөлөлт хөнгөлөлт хийх вэ гэдгийг нарийвчлан заасан байгаа. Тэгээд энэ дээр зөвхөн оношлуур, эм, эмнэлгийн хэрэгсэл, тоног төхөөрөмж, ариутгал, халдваргүйжүүлэлтийн бодис, амны хаалтыг гаалийн албан татвараас чөлөөлнө. Мөн нэмэгдсэн өртгийн албан татвараас чөлөөлнө гээд ингээд холбогдох хоёр хууль дээрээ байгаа. 
 
Тэгэхээр нэг мөсөн одоо хэлэлцэж байгаа юм чинь энэ элсэн чихэр, ургамлын тос, хүнсний будаа. Тийм ээ. Элит үрийн улаан буудай, хүнсний улаан буудайныхаа энэ төрлийгөө зааж өгөөд нэг мөсөн хэлэлцээд батлаад явахгүй юм уу. Эсвэл энийгээ Засгийн газраас холбогдох тогтоолуудад нь зохих ёсоороо гарсан юм билээ. 
 
Тэгэхээр энийгээ дахиж тусад нь өргөн барьж дараа нь хэлэлцэх юм уу? Уг нь адилхан л хуульдаа гар хүрч байгаа юм чинь. Тэгээд дээр нь бид нарын өнөөдрийн хэлэлцэх эсэхийг нь хэлэлцэж байгаа Улсын Их Хурлын тогтоолын төсөл дээр маш тодорхой чиглэл болгоод оруулсан байгаа юм чинь. Тэгээд энэ чиглэлтэйгээ холбогдуулаад холбогдох энэ хуулийн төслүүдэд нь зүйл заалтууд нь тогтоолтойгоо уялдаад байгаа боловч яг одоо энэ 3-ын “е” дэх энэ заалт, энэ холбогдох заалтууд нь орхигдуулчихаад яваад байх юм. Тэгээд энийг хэзээ бид нар яаж хэлэлцэх юм бэ? 
 
Ер нь одоо энэтэйгээ хамт хэлэлцээд явчихвал уг нь оновчтой байсан юм л даа. Нэг хууль дээрээ нэг гар хүрээд л. Тийм ээ. Тэгээд ч энэ чинь цаг үеийн бас яаралтай зохих дэгээрээ хэлэлцэж шийдэх ёстой асуудлууд байгаа. Импортлогчид бүгдээрээ төр засгийнхаа бодлогод итгээд одоо бараа, бүтээгдэхүүнээ тасалдахгүйгээр зохих нөөцийг бүрдүүлээд үүргээ гүйцэтгээд 3 сарын 01-нээс хойш оруулсан хүмүүс нь холбогдох татварынхаа зохицуулалтыг хүлээгээд ингээд ийм ойлгомжгүй байдлыг богино хугацаанд шийдээд цааш цаашдынхаа зах зээлийн хүлээлтийг ч гэсэн зохих ёсоор удирдаад явбал яасан юм бэ гэдэг ийм саналтай байна. 
 
Тэгээд энэ дээр би тайлбар асууя. Сангийн сайдаас. 
 
Ж.Ганбаатар: Сангийн сайд тогтоолд байгаа мөртлөө дагаж байгаа хуульд яагаад байхгүй юм бэ гэсэн. Тийм ээ. Шууд хариулт. Сангийн сайдын микрофон өгье. 
 
Ч.Хүрэлбаатар: Энэ ингэсэн юм. Энэ хуулийг урьд нь түрүүлээд Засгийн газар оруулаад Ч.Улаан сайд өргөчихсөн юм. Өөрөөр хэлбэл нөгөө хүнсний бараанууд байна шүү дээ. Тэрнийхээ хөнгөлсөн, татварыг хойшлуулчхаад хөнгөлсөн юуг нь тэр доор нь Засгийн газар оруулаад хуулийн төсөл болгоод Их Хуралд өргөчихсөн юм. Энэ хойноос нь орж ирж байгаа юм. Тэгэхээр энийг хамтатгаад зэрэг цаашаагаа хэлэлцээд явчхаж болно. 
 
Ж.Ганбаатар: Хариулт ойлгомжтой байна. Тэгвэл одоо энийг орхигдуулахгүй гэж ойлголоо. Тийм ээ. М.Оюунчимэг гишүүн асуултаа асууя. Ч.Улаан сайд сая сонссон байх. Тийм ээ. Ч.Улаан сайд. М.Оюунчимэг гишүүн асуултаа асууя. 
 
М.Оюунчимэг: Ямар ч байсан иргэдийнхээ эрүүл мэндийг хамгаалах, орлогыг хамгаалах, эдийн засгийг идэвхжүүлэх, бизнесийг тэлж энд шуурхай зохион байгуулалттай арга хэмжээг Монгол Улсын Засгийн газар Сангийн яам бас авч байна. Энэ ч бусад оронд ч гэсэн бас үлгэр дууриалал болж ингэж ярьж байгаа. Тэрийг бас би зохих ёсоор тэмдэглэж хэлэх нь зүйтэй байх гэж бодож байна. 
 
Төсөвт зайлшгүй ингээд тодотгол хийхгүйгээр одоохондоо боловсролын салбар гэдэг юм уу, дотроо зохицуулалтууд хийгээд энэ авч байгаа арга хэмжээг, цогц арга хэмжээг шийдэх бүрэн боломжтой гэж Сангийн сайд ярьж байгаа болохоор би бас энийг бүрэн шийдэх боломжтой юм байна гэж ойлголоо. Тиймээс Улсын Их Хурал цаг алдалгүй энэ цогц арга хэмжээг шийдээд явах ёстой гэсэн байр сууриа юуны өмнө илэрхийлье. 
 
Энэ дээр асуух асуулт байна. Энэ нь юу вэ гэхээр өнөөдөр бид ихэнх аж ахуйн нэгжүүдийг нийгмийн даатгалын шимтгэл, хүн амын орлогын албан татвар, аж ахуйн нэгжийн орлогын албан татвар гээд гааль, НӨАТ гээд бололцоотой бүх татварын зохицуулалтаар дэмжих, 6 сараар тэглэх арга хэмжээнүүд бол ингээд цогцоор орж ирж байна. 
 
Тэгэхээр энэ том аж ахуйн нэгжүүд ялангуяа түрээслүүлж өөрийнхөө орон байр, оффисоо түрээслүүлдэг энэ компаниуд маань төрөөс ийм зохицуулалт, цогц арга хэмжээ авч байхад харин жижиг, дунд, бичил бизнес эрхэлж байгаа тэр хувь хүмүүс маань байр, оффисоо түрээслүүлж байгаа энэ хүмүүс 3 сард гэхэд түрээсийн төлбөрөө бүтэн аваад байгаа нь асуудал байна. 
 
Тэгэхээр Сангийн яам энэ асуудалд дунд, доод шатанд энэ маань хэрэгжих тал дээр их анхаарч тэр бичил, дунд бизнес эрхэлж байгаа хүмүүсийн түрээсийг хөнгөлөх тал дээр бас тухайн аж ахуйн нэгжүүд маань хүлээсэн үүргээ бас биелүүлэх тал дээр хяналт тавих. Энд нь нөгөө татварын хөнгөлөлт үзүүлэхдээ хянадаг байх энэ арга хэмжээн дээр бас сайн анхаарч ажиллах хэрэгтэй байна. Би энэ дээр бас ямар нэгэн зохицуулах гэдэг юм уу, ажлын хэсэг гэдэг юм уу тэр хяналт тавих тийм систем, механизм ажиллаж байгаа юу гэдэг дээр нэгд бас асуулт, хариулт авахыг хүсэж байна. 
 
Хоёр дахь зүйл нь, энэ орж ирж байгаа арга хэмжээний хоёрдугаарт байна л даа. Бид нар бас Монгол Ардын Намын бүлэг өчигдөр хуралдаад энэ аж ахуйн нэгжүүдээ ялгаварлалгүйгээр ер нь том жижиг юм уу, эсвэл улсын тендер, хөрөнгө оруулалт дээр авсан аваагүй гэж ялгахгүйгээр ер нь бүгдэд нь нийгмийн даатгалын шимтгэлээс хөнгөлж чөлөөлөх асуудлыг ерөнхийдөө шийдсэн. Энэ дээр одоо тэр 2020 онд улсын болон орон нутгийн төсөв, гадаадын зээл, тусламжаар бараа, ажил, үйлчилгээг гүйцэтгэсний төлбөрөө цалин авч байгаа бол нийгмийн даатгалын шимтгэл жишээлбэл энэ нь орохгүй гэдэг энэ заалт бас энэ дотор ингээд орсон явж байна. 
 
Тэгэхээр энэ дээр Сангийн сайд маань тодорхой хариулт өгөөд энэ дээр одоо нөгөө улсын төсөв, тендерээр бас ажил үйлчилгээ явуулж байгаа энэ аж ахуйн нэгжүүд маань гадаадын зээл, тусламж гээд ер нь энэ нийгмийн даатгалын шимтгэлээс бүх аж ахуйн нэгжүүдээ чөлөөлөх асуудал дээр бид нар нэг ёсондоо тохирсон гэж би харж байгаа. Энэ нь ч зөв. Бид ялгах ёсгүй. Энэ коронавирусын ийм онцлог бий. Тэгэхээр энэ дээр тодорхой хариултыг нь өгөөд одоо нэг мөр энэ дээр шийдвэрээ гаргачих ёстой гэсэн байр суурьтай байна. Тэгэхээр энэ дээр асуултад хариулт өгнө үү гэж асуумаар байна. 
 
Өөр нэг зүйл нь энэ 5 сард Эрдэнэс Тавантолгой компанийн 1072 ширхэг хувьцааг олгох асуудлууд яригдаж байгаа. Тэгэхээр энэ дээр зохион байгуулалт нь ямар байгаа юм бол. Брокерын компаниуд бас тэр хураамж юм нь дээр шимтгэл дээр өндөр үнэ хэлээд байна гэсэн асуудлууд өчигдөр бас Өргөдлийн байнгын хороон дээр тэр хүмүүсээс гомдол ярьж байна лээ. Нөгөө хураамж авдаг, шимтгэл авдаг. Тэрийгээ бас энэ 1072 хувьцаа өгөхтэй холбоотойгоор өсгөсөн явдлууд гарч байна гэх юм. Тэгэхээр Сангийн яам маань бас энэ дээр анхаарал тавиад шаардлагатай бол Өргөдлийн байнгын хороо, Эдийн засгийн байнгын хорооноос бас тэр хяналт тавьдаг дээр нь ажлын хэсэг ороод ажиллах ч бүрэн бололцоо байгаа. 
 
Тэгэхээр ингээд засгаас цогц арга хэмжээг цаг алдалгүй шуурхай авч байх. Харин тухайн аж ахуйн нэгжүүд, брокерын пүүсүүд маань иргэддээ яг адилхан ийм уян хатан бодлогыг авч явуулах хэрэгтэй гэдэг дээр бид бас хяналт тавих нь зүйтэй болов уу гэсэн байр сууриа энд илэрхийлье гэж бодож байна. 
 
Гурав дахь нь энд.../минут дуусав/
 
Ж.Ганбаатар: Ч.Хүрэлбаатар сайд хариулъя. 
 
Ч.Хүрэлбаатар: Би сүүлийн асуултаас нь эхлээд хариулъя. Эрдэнэс Тавантолгойн ногдол ашгийг яаж олгох вэ гэж байгаа. Нэлээд хэсэг иргэд данс нээлгүүлсэн юм билээ. Брокерын пүүсүүд дээр. Тэгэхээр тэрүүгээрээ дамжуулаад мөнгөө авна. 300 гаруй мянган хүн байна гэж ойлгосон. Үлдэж байгаа бүх хүмүүс нь НӨАТ-ынхаа программаар дамжуулаад е-баримтаар дамжуулаад шууд мөнгийг нь авахаар бүх зохицуулалтыг нь хийсэн байгаа. Программаа ч гэсэн тэгээд хөгжүүлсэн байж байгаа. 
 
Тэгэхээр мөнгө нь ирлээ. Ирэхээр нь бид тэр НӨАТ олгодог системээрээ дамжуулаад бүгдийнх нь данс руу нь хийгээд өгчихнө. Тэгэхээр тэнд данс нээх янз бүрийн шаардлагагүй ийм болсон байгаа гэдгийг би хэлье. Энэ чиглэл дээр бас нэлээд ажил хийгдсэн байгаа гэдгийг хэлье. 
 
Нийгмийн даатгалын шимтгэлийг. Энэ бол хүмүүсийн 10 хувьд хүрэх юм байна гэдэг ийм худлаа тооцоонууд яригдаж байна лээ. Тэгэхээр би энэ дээр ийм тоог нь хэлмээр байна. Нийтдээ 910 мянган хүн нийгмийн даатгалын шимтгэл төлөөд явж байгаа. Аж ахуйн нэгжүүдийн хувьд. Үүнээс 187 мянган хүн бол төрийн албан хаагч. Дахиад 80 мянга нь төрийн өмчит аж ахуйн нэгжүүд болон орон нутгийн өмчит аж ахуйн нэгжүүд. Орон нутгийн төрийн өмчит аж ахуйн нэгжүүд дээр ажиллаж байгаа. 
 
Энэ бүгдийг нь хасчхаар цаана нь 640 мянган хүн энэ нийгмийн даатгалын шимтгэлийг тэглэх хөтөлбөрт хамрагдах юм. Өчигдөр бас ярьж байгаад тэр тендерт оролцож байгаа аж ахуйн нэгжүүдийг нийгмийн даатгалын шимтгэлээ төлдөг байсныг төлүүлэхгүй болгоё гэдэг шийдвэр гаргасан. Энэ нь ямар агуулгаар нь орж ирж байгаа вэ гэхээр хэрэгжүүлэхэд бас жаахан түвэгтэй байх гэсэн агуулгаараа хэл ам. Бас тэгээд дунд нь төрөл бүрийн улс төржүүлэлт бас явагдаад байх ийм магадлалтай учраас энийг нь бүгдийг нь адилхан болгоё гэдэг ийм шийдвэрийг гаргасан гэж би ойлгож байгаа гэдгийг хэлье. 
 
Түрээсийн төлбөрийн хувьд гэвэл би бүр онцолж бас хэлмээр байна. Энд Засгийн газар шийдвэрээ гаргаад түрээсийн төлбөрөө төлөөгүй бол, хөнгөлөлт үзүүлж байгаа бол тэр аж ахуйн нэгжүүдийг төлөх татвар дээр тэр түрээсийн төлбөрөө буулгасан хэмжээгээр нь эргэж хохиролгүй болгох чиглэл дээр нь арга хэмжээ авна гэсэн. Ингээд хамгийн түрүүлээд бидэнд бас энэ “Нарантуул” худалдааны төвийнхөн бол энэ дээр нийт түрээсийнхээ төлбөрийг 30.0 хувь буулгаж байна гэсэн. Би энэ дээр хэд хэдэн аж ахуйн нэгжүүд бас санал ирүүлсэн юм. “Кэй Бридж” гэдэг компани түрээсийнхээ төлбөрийг 50.0 хувиар бууруулснаа бас мэдэгдсэн. Үүнээс гадна хүчит шонхор зах байна лээ. Хүчит шонхор зах тэр түрээсийн төлбөрийг 50-иас 100 хувь чөлөөлж байгаа. 50, 80, 100 хувь гэсэн ийм гурван шатлалтайгаар чөлөөлсөн байгаа. Үүнээс гадна “Ньюком Проперти” ч гэсэн тодорхой хэмжээгээр чөлөөлж байгаагаа, түрээсийн төлбөрүүдээ чөлөөлж байгаагаа бид нарт бас мэдэгдсэн. 
 
Тэгэхээр энэ коронавирусын Монгол Улсад учруулж байгаа хохирлын ихэнхийг нь төр өөр дээрээ дааж авч байгаа. Үүнээс гадна аж ахуйн нэгжүүд, иргэд ч гэсэн энийг маш санаачлагатай дэмжиж явж байгаа. Иргэд маань хандивын арга хэмжээг маш идэвхтэй зохион байгуулж явсан гэдгийг хэлье. Сая дурдсан аж ахуйн нэгжүүд ч гэсэн ингээд сайхан санаачилга гаргаад явж байгаад талархаж байгаагаа бас илэрхийлье. 
 
Ж.Ганбаатар: М.Оюунчимэг гишүүн 1 минут тодруулъя. Сая яг Сангийн сайдын хэлсэнчлэн Өргөдлийн байнгын хороо Шударга өрсөлдөөн, хэрэглэгчийн төлөө газартай “Хүчит шонхор” зах дээр ажиллахад үнэхээр тэнд бол жишээ нь 100 хувь түрээсийн төлбөрөө буулгасан. Хүмүүс нь үнэхээр сэтгэл хангалуун байна лээ. 
 
Яг энэ нөгөө томоохон компаниуд үсчин, гоо сайхан түрээсэлдэг газрууд болохоор энэ дээрээ хөнгөлөлтөө өгөхгүй байгаад байгаа асуудлууд байгаа юм билээ. Тэгэхээр тэнд нь анхаарах биз гэж хэлмээр байна. 
 
Тэгээд Монголбанкны Ерөнхийлөгч энд сууж байна. Та сая арилжааны банкуудтай уулзаад одоо тэр хэрэглээний зээлийг болон ипотекийн зээл, цалин, тэтгэврийн зээлийн асуудлууд дээр асуудал шийдэгдлээ гэсэн. Өнөөдөр л гэхэд өглөө бид нар бас л банкуудтай холбогдоход нөгөө ипотекийн зээл, цалингийн зээл дээр гэхэд 3 сар юм уу энэ чинь бас хэрэгжихгүй. Тэгээд тухайн байгууллага, банк хоёр хоорондоо хамтын ажиллагааны гэрээнд нэмэлт, өөрчлөлт оруулсан цагт энэ хэрэгжинэ. Тэрнээс биш бололцоогүй гээд шимтгэл нь 60 төгрөгөөр л буурснаас хойш тэр асуудал хэрэгжихгүй байна гэж хүмүүс хэлээд байна. 
 
Тэгэхээр одоо ажлаа хийх хэрэгтэй байна. Энэ дээр бас Монголбанкны зүгээс арилжааны банкуудаа ямар арга хэмжээ авах юм бэ эсвэл. Яах вэ? Цаашдаа. 
 
Ж.Ганбаатар: 1 минут хариулна шүү. Хэдэн номер хэлэх вэ? Наадах чинь. Номер байна уу? 
 
Б.Лхагвасүрэн: М.Оюунчимэг гишүүний асуултад хариулъя. 
 
Ер нь энэ хорио цээрийн дэглэм тогтоосонтой холбогдуулаад хамгийн анх Худалдаа, аж үйлдвэрийн танхим санал гаргасан. Бизнес эрхлэгч, аж ахуй эрхлэгчдэд түрээсийн төлбөр дарамт болж байна. Бас зээл, хүү дарамт болж байна. Ингээд анх саналууд нь ирсэн. 
 
Анхны санал бол ер нь хугацааны хувьд хөнгөлөлт өгвөл сайн байна. Тэгэхээр тодорхой хугацаагаар энэ зээл төлөлт, хүү төлөлтөөс тодорхой хугацааны ийм чөлөөлөлт байж болох уу гэсэн анхны саналууд нь ирсэн. Дараа нь энэ саналтай холбогдуулаад Худалдаа, аж үйлдвэрийн танхим, Монголбанк, Банкны холбоо хамт уулзсан. Тэгээд банкны холбоо юу гэж хэлсэн гэхээр Монголбанк бодлогын хувьд зохицуулалтаа суллаад өгөх юм бол. Зохицуулалтын суллалт хийж өгөх юм бол бид хэд энэ тодорхой.../минут дуусав/
 
Ж.Ганбаатар: Б.Жавхлан гишүүн асуултаа асууя. Б.Жавхлан гишүүний микрофон өгье. 
 
Б.Жавхлан: Баярлалаа. Ашгүй Монголбанкныхан ороод ирлээ. Монголбанк Сангийн яамнаас аль алинаас нь хоёр хоёр асуулт байна. 
 
Хоёр институци нийлээд энэ мөчлөгт суурилсан эдийн засгийн бодлого явуулж байгааг бүрэн дэмжиж байгаа. Оруулж ирсэн энэ 7 чиглэл бүхий 14 арга хэмжээг бүгдийг нь дэмжинэ. 
 
Нэг ийм асуулт байна. Ч.Хүрэлбаатар сайд аа. 5.1 их наяд гэдэг төгрөг маань өнөөдрийн бидний эдийн засгийн хэмжээгээр бол нэг их тийм бас бага тоо биш болж байгаа. Энэ жилийн төсвийн бараг 50 хувь нь болж байгаа байх. Тийм ээ. Тэгэхээр бид нэг удаа биш ер нь цаашдаа хэрвээ байдал хүндэрвэл яах вэ гэдэг бас нөөц төлөвлөгөө би байгаа болов уу гэж ингэж бодож байна. Тэгэхээр хэрвээ байдал ингээд хэрвээ сайжрах юм бол мэдээж энүүгээрээ ингээд хаах байх. Хэрвээ байдал хүндэрвэл бидэнд өшөө дахиад нөөц төлөвлөгөө, эдийн засгийн нөөц боломж хэр байгаа вэ? Та энэ тал дээр олон нийтэд, нийгэмд зөв хүлээлт үүсэхээр мэдээлэл өгөөч ээ гэж ингэж хүсэж байна. 
 
Хоёрдугаарт, энэ гадаад зээлийн асуудал байгаа. Энэ 5.1 их наяд төгрөгийг Ч.Хүрэлбаатар сайдыг би задалж тайлбарлаж байхыг бас сонссон. Энэ танилцуулга дотроо дэлгэрэнгүй задалж тавьсан зүйл байхгүй байна. Энийгээ нэг задалж өшөө сайн танилцуулах боломж байгаа юу? Энэ дотор яг төсвийн ямар зохицуулалт нь хэдэн хувь нь эзэлж байна. Гадаад зээл, тусламж нь хэдэн хувь нь эзэлж байна. Бусад тэр гадаад зээл, тусламжууд маань манай яг нөгөө төсөвтөө хуулийнхаа хүрээнд байж чадаж байгаа биз дээ гэж ингэж асуух гэсэн юм. 
 
Тэр Олон Улсын Валютын Сан болон бусад эдийн засгийн олон улсын донор байгууллагуудаас амлаж байгаа, гаргаж байгаа тэр зээл тусламжийн асуудлууд дээр манайх ер нь аль хавьд нь явж байна вэ. Энийгээ ер нь харилцаагаа эхэлсэн байгаа биз дээ гэж асуух гэсэн юм. 
 
Нэг зүйл байна. Бас энэ манай нөгөө бидний явж байгаа Олон Улсын Валютын Сангийн хөтөлбөр маань ер нь юу болж байгаа вэ? Тэр ер нь ингээд дуулиандаа мартагдчихаагүй биз дээ. Ямар шатандаа байна. Бид нарыг бас мартчихаагүй байгаа гэж асуух гэсэн юм. 
 
Монголбанкнаас хоёр асуулт байна. Б.Лхагвасүрэн Ерөнхийлөгчөө одоо ер нь ирэх 6 сарын мөнгөний бодлогын төсөөллөө нэг танилцуулах болсон байх аа. Одоо энэ чинь ингээд 5.1 их наяд төгрөгийн эдийн засгийн одоо төсвийн бодлогоор дамжуулж ингэж интервенц хийнэ гээд зарлачихлаа. Саяхан танайхаас зарласан гурван бодлогын арга хэмжээ, хавсарсан арга хэмжээнүүд чинь мөн л бас банкны системээр дамжуулж ингэж интервенц хийхээр болж байгаа. 
 
Тэгэхээр оны эхэнд, өнгөрсөн оны эцэст энэ бүтэн жилээр нь төсөөлж байсан яг мөнгөний бодлогын орчинд эрс өөрчлөлт орно. Тэгэхээр одоо энийгээ дагаад инфляци дээр ямар дарамт ирж байна вэ? Ханш дээр ямар дарамт ирж болзошгүй байна. Бид нөөц боломж ямар байгаа вэ? Төлбөрийн тэнцэл, гадаад урсгалын тэнцэл дээр ямархуу өөрчлөлтүүд орж ирж байна. Ямар шок орж ирж байна. Бидэнд давах ямар боломжууд байгаа вэ? Энэ талаар товч мэдээлэл өгөөчээ. 
 
Хоёрдугаарт, эдийн засаг мэдээж ингээд хүндрээд ирэхээр хувийн сектор банкны системээсээ тусламж хүсдэг, аврал хайдаг. Энэ жишгээрээ л маш том хүлээлт үүсэж байна. Тэгээд саяхан та нарын зарласан ойлгомжгүй арга хэмжээ чинь бас л одоо хэрэгжих шатандаа маш ойлгомжгүй байна. Энийг дахиад тодруулаач. Ерөөсөө энэ чинь банкууд нь ойлгохгүй, ард иргэд нь ч ойлгохгүй байгаа энийг. 
 
Өөр нэг асуулт. Өнгөрсөн намрын чуулганы төгсгөл дээр “Банкны системийг чадавхжуулах дунд хугацааны хөтөлбөр” гээд маш том чухал бичиг баримт Улсын Их Хурлаар танайхан батлуулсан. Энэ юу болж байна вэ? Энэ дотор хоёр гол заалт байгаа. Банкны системийг өрсөлдөөнийг либералчлах, дэмжих. Нөгөө талаар банкны систем дэх банкны хөрөнгө оруулалт, эзэмшигч нарын бөөгнөрлийг, төвлөрлийг саармагжуулах гээд ийм гол хоёр заалт байгаа. Энэ хэзээнээс хэрэгжиж эхлэх вэ? Ямар шатандаа явж байна. 
 
Ж.Ганбаатар: Ч.Хүрэлбаатар сайд эхлэх үү? Монголбанк. Ч.Хүрэлбаатар сайд. 
 
Ч.Хүрэлбаатар: Б.Жавхлан гишүүний асуултад хариулъя. Нийтдээ энэ 5.1 их наяд төгрөгийн хөтөлбөрийн өртгийг би салбараар нь задалъя. 
 
Нэгдүгээрт нь, энэ та бүгдэд өргөн барьсан Улсын Их Хурлын тогтоолд 4 чиглэлээр арга хэмжээ авч байгаа. Нэгдүгээрт нь, эрүүл мэндийн салбарын санхүүжилт байгаа. Тэгэхээр энэ дээр бид нар 200.0 тэрбум төгрөг гэж байна. Иргэдийн орлогыг хамгаалах арга хэмжээн дээр 663.0 тэрбум төгрөг. Ажлын байрыг хадгалах арга хэмжээ бол 880.0 тэрбум төгрөгийн өртөгтэй байгаа. Эдийн засгийг идэвхжүүлэх 3.4 их наяд төгрөг байгаа. Энэ дотроо нөгөө ноолуурын 300.0, зээлийн батлан даалтын 108.0, хөдөө аж ахуйн тоног төхөөрөмжийн үнэ өртгийг бууруулсан 30.0, 40.0 тэрбум төгрөг гэх мэт ороод явж байгаа гэдгийг би хэлмээр байна. 
 
Олон Улсын Валютын Сантай хөтөлбөр манайх үргэлжилж байгаа. Дуусах хугацаа бол 5 сарын 24-н. Засгийн газар бол 80-аас 85 хувийн үр дүнтэй хэрэгжлээ гэж бид нар үзэж байгаа. Мэдээж 100 хувь төгс төгөлдөр хэрэгжиж чадсангүй. Гэхдээ бид нар 80-аас 85 хувьтай хэрэгжлээ гэж үзэж байгаа. 
 
Олон Улсын Валютын Сантай хамтарч ажилласан хэвээрээ байгаа. Одоо яг энэ хүнд цаг үед Монголчуудын зарим нэг хэсэг хүмүүсийн хөөгөөд явуулах хэрэгтэй гэж хэлээд байдаг энэ олон улсын банк, санхүүгийн байгууллагууд чинь л тусалж байгаа шүү дээ. Олон Улсын Валютын Сан, Дэлхийн банк, Азийн хөгжлийн банк гээд. Энэ хэд муулдаг нөгөө нэг хэсэг хүмүүс бас байдаг шүү дээ. Муулаад хөөгөөд гаргаад явуулах ёстой гээд байдаг. Энэ хүмүүс чинь л орж ирж тусалж байгаа. 
 
Одоо би тэр тусламжийн дүнгүүдийг нь товчхон хэлье гэж бодож байна. Азийн хөгжлийн банк бол төсөвт дэмжлэг болгоод 200.0 сая долларыг яаралтай горимоор шийдсэн байж байгаа. Одоо манай Их Хурал хурдан ажиллаж энийг баталж авах ёстой. 
 
Азийн хөгжлийн банкнаас нийт өгсөн хэмжээ нь 300 хүртэл. Энэ дотроо бид эрүүл мэндийн салбар дээрээ нэмж авч байгаа. Нөгөө ажлын байрыг хадгалж үлдэх чиглэл дээр нэмж авч байгаа. 
 
Дэлхийн банкнаас 60.0 сая доллар одоогоор явж байна. Олон Улсын Валютын Сангийн хувьд бол 100 орчим сая долларыг бид нар энэ одоо бас яриад явж байгаа. Өөрөөр хэлбэл энэ хүнд хэцүү үед нөгөө зарим нэг хэсэг бүгдийг үгүйсгэдэг хэсэг бүлэг хүмүүсийн үгүйсгээд байдаг энэ Олон Улсын Валютын Сан, олон улсын банк, санхүүгийн байгууллагууд хамгийн нэг номерт нь оруулж ирж тусалж байгаа шүү гэдгийг би хэлмээр байна. 
 
Үүн дээр нэмэгдээд 720.0 сая долларын нийт 14 төслийг бид нар гэрээ хэлцлийг нь хийгээд Улсын Их Хуралд өргөх түвшиндөө оруулаад явж байгаа. Энэ бүгд бас энэ дотроо ороод явж байгаа гэдгийг би хэлмээр байна. 
 
Ж.Ганбаатар: Монголбанк. 
 
Ч.Хүрэлбаатар: Ер нь дараагийн арга хэмжээн дээр ямар нэгэн нөөц бүрдүүлэх үү, үлдэж авч үзэж байгаа юу гэж. 
 
Бид нар бол эхний ээлжинд энэ бүх хувилбар дээр л одоо бүх зүйлээ шавхаад орж ирж байгаа. Дараагийн цаашдаа үргэлжлэх арга хэмжээгээр бол тухайн үед нь бид арга хэмжээгээ аваад явна. Ерөнхий сайд бол бид нараас өнгөрсөн хоёр гурван жилийн хугацаанд эдийн засгийнхаа суурь үзүүлэлтүүдээ сайжруулсан, бааз суурийг нь нэмэгдүүлсэн. Бүх зүйлээ шавхаж орж ирж байгаа шүү гэдгийг хэвлэлийн бага хурал хийхдээ мэдэгдсэн. Тэгэхээр миний байр суурь яг нэг.
 
Ж.Ганбаатар: Монголбанк хариулъя. 
 
Б.Лхагвасүрэн: Б.Жавхлан гишүүний асуултад хариулъя. Монголбанк бол макро эдийн засгийн бүх тоонуудаа хараад, төсөөллөө хийгээд явж байгаа. Ерөнхийдөө Монголбанк бол энэ оны эдийн засгийн өсөлтийг 2.4 хувь муу вариантаар гэж хийсэн байгаа. 
 
Хамгийн сүүлд сая өчигдөр уржигдархан Азийн хөгжлийн банк хийсэн байна лээ. 2.1 гээд. Монголбанкны өсөлт бол ойролцоо тоо гарсан. Инфляцийн хувьд бол ерөнхийдөө эдийн засгийн энэ хорио цээрээ, энэ эдийн засгийн идэвхжил байхгүйтэй холбогдуулаад инфляц бол 6 хувиас хэтрэхгүй гэдэг төсөөллийг Азийн хөгжлийн банк хийсэн байна лээ. Монголбанк бол ерөнхийдөө бол дунд хугацаандаа 6 хувьд тогтворжуулах манай энэ зорилтдоо нийцтэй байна гэж харж байгаа. 
 
Оны эхнээс хойш гадаад худалдаа болон төлбөрийн тэнцэл хоёулаа алдагдалтай байгаа. Өнгөрсөн онд төлбөрийн тэнцэл сүүлийн тав, зургаан жилдээ анх удаа ашигтай гарсан бол одоо саяны коронагаас болоод худалдааны тэнцэл ч алдагдалтай байгаа, төлбөрийн тэнцэл ч алдагдалтай байгаа. 
 
Би одоо энэ дараагийн хоёр дахь асуултад нь М.Оюунчимэг гишүүний түрүүчийн асуулттай ч гэсэн давхцаж байгаа учраас жаахан дэлгэрэнгүй хариулъя гэж бодож байна. 
 
Ер нь банк бол өөрөө санхүүгийн зуучлагч. Банкны өөрийн одоо зээл болгоод олгож байгаа мөнгө бол нөгөө талдаа хадгаламжийн эх үүсвэр, харилцахын эх үүсвэр татагдаж ирсэн. Гэрээний үндсэн дээр зохицуулагддаг ийм мөнгө байгаа. Тэгэхээр нөгөө талд нь байгаа зээлийн хүүг ч юм уу, үндсэн өрийг нь чөлөөлнө гэдэг маань энэ талдаа байгаа харилцах хадгаламжийг өгөхгүй гэж хэлж байгаатай адилхан учраас Монголбанкны зүгээс энэ түр зуурын энэ хүрээнд нь ямар ч байсан бодлогын хувьд хөнгөлөлттэй, чөлөөлөлттэй байя гэдэг үүднээс нь л ярьж байгаа. Анх асуудал нь ч гэсэн Худалдаа, аж үйлдвэрийн танхимаас тэр асуудал нь ингэж орж ирсэн. Хугацааны хувьд боломж өгөөч. Энэ хугацааны хувьд боломж байгаа чинь бидэнд их дэм болохоор байна гэдгээр л. Монголбанк ч гэсэн угаасаа банкны өмнөөс ороод чи наад зээлийнхээ хүүг тэд болго юм уу, эсвэл чи наад хүнд олгосон, аж ахуйн нэгжид олгосон зээлээ тэдийг нь чөлөөл, тэдийг нь хас, хөнгөл гэдэг ингэж оролцох эрх байхгүй. Энэ үүднээсээ л бодлогынхоо шийдвэрийг гаргасан. 
 
Тэгэхээр хэрэглээний зээл дээр хэрэглээний зээл гэдэг дотор цалингийн, тэтгэврийн, хадгаламж барьцаалсан гээд олон зээлүүд байгаа. Хэрэглээндээ. Тэгэхээр энэ дотор ипотекийн зээл ч гэсэн орж байгаа. Тэгэхээр Монголбанкны эхний гаргасан шийдвэр бол Сангийн сайд болон Монголбанкны хамтарсан тушаалаар батлагддаг активын ангиллын журамд нь сулруулж өгсөн. Энэ сулруулж өгснөөрөө тодорхой хүндрэлд орсон иргэд одоо хэрэглээний зээл авсан улсууд бол энэ зохицуулалтын чөлөөлөлтөөр тодорхой боломж нь ингээд гарч ирж байгаа. Энэнээс илүү бол байхгүй байсан. 
 
Ипотекийн зээл бол банк дээр байдаггүй. Ипотекийн корпораци дээр байдаг. Тэр утгаараа дахиж Ипотекийн корпорацитай ярьж байгаад одоо өнөөдрийн байдлаар бол 65 мянган иргэн ипотекийн зээлтэй байгаа. Энэ зээлийг 3 сарын хугацаагаар сунгаж өгч байгаа. 3 сарын хугацаагаар төлбөр хийхгүйгээр сунгаж өгч байгаа маань одоо хүсэлт гаргасан өдрөөсөө 3 сар гэсэн үг. Тэгэхээр хүсэлт гаргасан өдрөөсөө явахаар энэ зээлийн нийт хугацаа нь дахиад 3 сараар. Одоо 5 жилийн дараа дуусах байсан бол 5 жил 3 сарын дараа дуусахаар ингэж явж байгаа. 
 
Тэгэхээр энэ 3 сард угаасаа үндсэн өрийн ч болон хүүгийн төлөлт хийхгүй байна гэдэг маань бараг энэ чөлөө өгсөн 3 сард зээлийн хүүнээс чөлөөлөгдсөнтэй бараг адилхан. Энд нь хүү нэмж бодохгүй учраас. Тэгэхээр ийм хэмжээний хөнгөлөлтүүд өгч байгаа. 
 
2012-2016 оны төсвийн шинжтэй арга хэмжээ гэдэг энэ юунаасаа болоод Олон Улсын Валютын Сангийн хөтөлбөрийн хүрээнд ч тэр, Төв банкны хуульд ч тэр 2018 ондоо ийм арга хэмжээ хийхийг угаасаа хориглосон байгаа учраас Монголбанкны хувьд хуулийн хүрээнд энэнээс илүү боломж, хөнгөлөлт, чөлөөлөлт үзүүлэх ийм зүйл байхгүй. 
 
Тэгэхдээ хоёр дахь асуултын хувьд бол банкны салбарын шинэчлэлтэй холбоотойгоор Эдийн засгийн байнгын хороо банкны салбарыг ч чадавхжуулах дунд хугацааны хөтөлбөрийг Монголбанк өөрөө батлаад яваа гэдэг тогтоол гаргасан байгаа. 
 
Ж.Ганбаатар: Монголбанк дараа нь хариулахдаа үргэлжлүүлээд хариулчих. Ж.Бат-Эрдэнэ гишүүн асуултаа асууя. Б.Жавхлан гишүүн тодруулъя. 1 минут. 
 
Б.Жавхлан: Саяны сүүлийн асуулт их чухал асуулт. Энийгээ Монголбанкнаас яг бүрэн хариултыг нь сонсчихмоор байна. Тийм. 
 
Ж.Ганбаатар: Монголбанк. 1 минутад багтаад хариулаарай. 1 минут шүү. 
 
Б.Лхагвасүрэн: Эдийн засгийн байнгын хорооноос тогтоол баталж өгсөн байгаа. Энэ дунд хугацааны хөтөлбөр маань 5 үндсэн бүрэлдэхүүнтэй. Хууль эрх зүйн шинэчлэл, төвлөрлийг бууруулах, Олон Улсын Валютын Сангийн хөтөлбөрийг амжилттай дуусгах, банкны засаглал, ил тод байдлыг сайжруулах, банкны системийн дэд бүтцийг бий болгох, төрөлжилт, цахим банкны энэ асуудал дээр нэлээн түлхүү анхаарч ажиллах гэсэн ийм зүйлүүд байгаа. 
 
Тэгээд Б.Жавхлан гишүүний гол асуусан тэр банкны системийн төвлөрлийг бууруулах хэсгийнх нь хууль эрх зүйн заалтуудыг бид бэлэн болгосон. Одоо ингээд Банкны тухай хуульд оруулах нэмэлт, өөрчлөлт гэдгээрээ төсөл нь бэлэн болсон байж байгаа. Одоо энэ хаврын чуулган дээр оруулаад. 
 
Тэр хуулийн төсөл дээр болохоор яаж хийсэн бэ гэхээр нэг хувьцаа эзэмшигчийн хувь нийлүүлэгчийн эзэмших дээд хязгаар гэдгийг тогтоож өгсөн. Энэ нь 20 хувь гэж байгаа. Тэгэхээр банк бол одоо ядаж хувь нийлүүлэгчдийн хувьд... /минут дуусав/
 
Ж.Ганбаатар: Б.Жавхлан гишүүнд өөрт нь сайн тайлбар хийгээрэй. Ж.Бат-Эрдэнэ гишүүн асуултаа асууя. Ж.Бат-Эрдэнэ гишүүний микрофоныг өгье. 
 
Ж.Бат-Эрдэнэ: Тогтоолын төслийг ерөнхийд нь дэмжиж байгаа. Энэ бол одоо коронавирустай холбоотой энэ нөхцөл байдал ард иргэдийнхээ эрүүл мэнд, тэр тусмаа одоо эдийн засгаа тэлэх ийм зөв бодлого явуулж байгаа юм. 
 
5 их наяд орчим төгрөгийн энэ интервенц хийгдэж нэлээн эдийн засаг дээр хөдөлгөөн орох шаардлага гараад байгаа. Энэний сая Сангийн сайд маань хэллээ. 3.4 их наяд төгрөгийг эдийн засгаа идэвхжүүлэх асуудал дээр зарцуулж байгаа юм байна. Энэ бол маш чухал асуудал.
 
Тэгэхээр дотоодын үйлдвэрлэлээ хөдөлгөөнд оруулах, дотоодын үйлдвэрлэлээ өргөжүүлэх тал дээр нэлээн анхаарал хандуулсан хэд хэдэн заалтууд орж ирж байна. Энэ дээр нэлээн анхааралтай хараад байж байна. Зөв зүйтэй байх. 
 
Хаврын тариалалт, хүнсний ногооны тариалалт, гадаадын импортыг орлох бүтээгдэхүүн бий болгох, жижиг, дунд үйлдвэрлэлээ дэмжих гэсэн энэ бодлогууддаа нэлээн анхаарал хандуулах хэрэгтэй байна. Энэ сая Ч.Улаан сайд ирсэн байсан. Гараад явчих шиг боллоо. Тэгээд энэтэй холбоотойгоор одоо тэр үрийн бодлогууд маань ямар байх юм. Энэ гурав аравны их наяд төгрөгийг ийшээгээ шилжүүлж байгаа, ийшээгээ оруулж байгаа. За тэгээд мал аж ахуйтай холбоотой, газар тариалантай холбоотой, тэжээлийн үйлдвэрлэлүүдтэй холбоотой. Буцаад эргээд энэ коронавирусын асуудал чинь жил, хоёр жилийн хугацаанд үргэлжлэх хэрэгтэй байна. 
 
Тэгэхээр эргээд энэ эдийн засгаа сэргээх, эдийн засгаа тогтворжуулаад барих тал дээр нэлээн анхаарал хандуулсан бодлого явах хэрэгтэй байх. Энийгээ одоо яаж зохицуулж орж ирж байгаа вэ? Буцаад бид нарт энэ яг нарийвчилсан төлөвлөгөө, дүгнэлтүүд орж ирж танилцуулагдах уу? Энэ дээр анхаарах шаардлагатай байна гэсэн нэг асуулт байна. 
 
Хоёрдугаарт, энэ зээлийн дарамтад нэлээн орсон ийм хүнд байдалтай болоод байна. Аж ахуйн нэгжүүдээ нэлээн дэмжих бодлогыг дотооддоо бас давхар авах хэрэгтэй болчхоод байна. Энэ бодлогын хүүгээ бууруулах арга хэмжээн дээр одоо ямар арга хэмжээ авах вэ? Энэ Монголбанк болоод Сангийн яамнаас давхар л асууя. Хадгаламжийн хүүгээ бууруулах хэрэгтэй байна. Зээлийнхээ энэ хүүг бууруулах хэрэгтэй байна. Бодлогынхоо хүүг бууруулах хэрэгтэй байна. Ингэж байж эдийн засаг чинь жаахан цаашаагаа мөлхөх хэмжээнд л очих гээд байна шүү дээ. Маш их ард иргэд, маш их аж ахуйн нэгжүүд энэ зээлийн дарамтад боогдчихоод байгаад байна шүү дээ. Зээл авчихсан байж байдаг. Цаад талд нь үйлдвэрлэл нь тас зогсчхоод байдаг. За яах вэ бид нар бол тэр үйлдвэрлэлтэй холбоотой асуудал дээр нэлээн дэмжлэг үзүүлэх талынх нь зүйлийг явуулж байна. Татвараас чөлөөлж байна. Нийгмийн даатгалын шимтгэл энэ тэрээс нь бас чөлөөлөх арга хэмжээнүүд авч байна. 
 
Тэгэхээр эргээд нөгөө талдаа энэ зээлийн хүүг бууруулах тал дээр тодорхой арга хэмжээ авмаар байна. Энэтэй уялдуулаад энэ банкны системийн бодлого дээр нэлээн анхаарал хандуулах шаардлагатай болчхоод байна гэж. 
 
Ноолууртай холбоотой асуудлууд бол нэлээн бас анхаарах асуудал болж хувирч байна. Засгийн газраас 300-гаад тэрбум төгрөгийн энэ зээлийг түүхий эд бэлтгэх эргэлтэд оруулах энэ тал дээр нь дэмжлэг үзүүлсэн. 9 хувийн хүүг бол Засгийн газар өөрсдөө хариуцаж байгаа. Энэ шийдвэрийн хувьд маш зөв зүйтэй шийдвэр гарсан. Гэхдээ энэ шийдвэрээс түрүүлээд. Энэ шийдвэр чинь гүйцэгдэхгүй хэмжээнд энэ дэлхий нийтийн чинь зах зээл уналтад орж яваад байна шүү дээ. 
 
Тэгэхээр энэ дэлхийнхээ зах зээлтэйгээ харьцуулсан энэ ноолуурынхаа үнийг хэрхэн барих тал дээр, бодлого дээр уг нь хариулт өгмөөр, авмаар байх юм. Ч.Улаан сайд гараад явчих шиг боллоо. 
 
Энэ гадаад худалдаагаа бас нэлээн өргөжүүлэх асуудал ямар хэмжээнд боломж бололцоонууд бид нарт байна вэ? Тэр тусмаа хөдөө аж ахуйн бүтээгдэхүүн, тэр тусам махныхаа экспортыг нэмэгдүүлэх ийм боломж бололцоо харагдаад байх юм. Нэг талдаа. Тийм болохоор гадаад худалдаа руу гарсан бодлого маань бас байна уу? Зөвхөн уул уурхайн түүхий эдээ нэмэгдүүлэхээс гадна энэ дотоодын, өөр экспорт руу хандсан энэ үйлдвэрлэл, үйлчилгээг дэмжих ийм бодлого бас ямар хэлбэрээр орж ирж байгаа вэ гэдэг дээр хариулт авъя. Баярлалаа. 
 
Ж.Ганбаатар: Ж.Бат-Эрдэнэ гишүүн ээ. Ч.Улаан сайд Төсвийн байнгын хороон дээр танилцуулга хийж байгаа. Тэгээд сая бас чөлөө аваад явсан шүү. 
 
Зүгээр ноолууртай холбоотой асуудлаар би ганцхан минут нэг тайлбар хийчихье. Ажлын хэсгийг одоо Үндэсний аюулгүй байдлын зөвлөлийн 3 гишүүн гараад бас ажлын хэсэг хуралдаад тодорхой хүмүүс бас ажилласан. Энэ бол Ч.Улаан сайдын бас дангаараа гаргасан шийдвэр бас биш шүү гэдгийг хэлье. Бусад асуудлыг Ч.Улаан сайд өөрөө хариулах байх. 
 
Ч.Хүрэлбаатар сайд хариулах уу? Ч.Хүрэлбаатар сайдын микрофоныг. Эхлээд Монголбанк хариулъя. Монголбанк хариулт. 
 
Тэр мөнгөний хүү, тэр хадгаламжийн хүү, тэгээд мөнгөний бодлого. Чи нэг тодорхой хариулт хэлчхээч. Олон юм ярихгүйгээр гялс хариулчихвал сайн байна. 
 
Б.Лхагвасүрэн: Өнөөдөр бодлогын хүү бол 10 хувь байна. Түрүүчийн Мөнгөний бодлогын хорооны хурлаар 11 байсныг 1 хувиар буулгасан байгаа. 
 
Тэгэхээр бодлогын хүү өнөөдөр яагаад ингээд бас тийм огцом буулгаж чадахгүй байгаа гэсэн бас суурь шалтгаан байгаа. Тэгэхээр банкны системийн хэмжээнд 4.5 их наяд төгрөгийн чөлөөт үлдэгдэл байна. Энэ чөлөөтэй мөнгө бол одоо Төв банкны үнэт цаасан дээр байж байдаг. Тэгээд энэ бодлогын хүүгээр хүү бодогдоод явж байдаг. 
 
Бид хэд сая бас заавал байлгах нөөцийн хэмжээг 10.5-аас нь 8.5 болгож буулгасан. Яг эндээс одоо харилцагчаас 100 төгрөг хадгалсны 10 төгрөг нь Монголбанк дээр заавал байлгах нөөц буюу харилцагчийн анхны шаардлагаар гарахаар байж байдаг ийм нөөц мөнгө байгаа. Энэ мөнгөнөөс 2 төгрөгийг нь суллаад өгөхөөр нийтдээ банкны систем маань 325.0 тэрбум төгрөг суллагдсан байгаа. Тэгэхээр энэ нь өөрөө дахиад зээл болох боломжийг бий болгосон. Хөрвөх чадварыг нь сайжруулсан ийм зүйл. 
 
Хадгаламжийн хүү, зээлийн хүүн дээр яагаад энэ асуудал байна вэ гэхээр ерөнхийдөө хадгаламжийн хүү бол хүн очоод гэрээ хийж мөнгөө хадгалуулдаг. Гэрээний зохицуулалттай. 
 
Тэгэхээр энэ гэрээний зохицуулалттай энэ хүүг буулгах юм бол заавал хууль, нэлээн олон хуульд өөрчлөлт оруулах зайлшгүй шаардлага гарах юм билээ. Иргэний хууль, тэгээд банк, эрх бүхий этгээдийн төлбөр тооцоо, зээл, мөнгөн хадгаламжийн тухай хууль гээд их олон хуульд өөрчлөлт оруулахаар байгаа. Энэ хүү дээр нь тодорхой хэмжээний бас юм оруулахаар Монголбанк хуулийн төслөө бэлдээд явж байгаа. Тэгэхээр тэр урт нэртэй хууль гэдэг буюу тэр хадгаламжийг зохицуулсан хууль дээр нь тодорхой хэмжээний хязгаарлалтуудыг оруулахаар бас явж байгаа. 
 
Мөн Монголбанк өөрийнхөө хэмжээнд бас энэ хүү дээр зохицуулалт хийхээр ямар зүйлүүд байна вэ гэдгээр бас тийм захиргаадалтын маягийн арга хэрэгслүүдийг, бас төслийг бэлдээд байж байгаа. Тэгээд Б.Жавхлан гишүүний түрүүчийн асуулттай холбогдуулаад ер нь энэ юмнуудыг голцуу л тэр нөөц төлөвлөгөөний хэлбэрээр. Илүү хүндрэх юм бол эдгээр арга хэмжээг авах ёстой гэдгээрээ л асуудал явж байгаа. Одоо энэ хаврын чуулган нээгдсэн учраас тодорхой хуулийн төслүүдийг өргөн барих, гишүүдээр нь өргөн барина гэсэн ийм л зүйл байгаа. 
 
Тэгээд яах вэ өөр бас нэг мэдээлэл өгөхөд одоо Япон ч гэдэг юм уу, Америкийн Нэгдсэн Улс, Европын холбоо тэр хүүг тэглэж байна гээд. Тэр хүү бол ерөнхийдөө Засгийн газрын бонд худалдаж авах хүү. Тэгэхээр Засгийн газарт Төв банкнаас зээл өгөх юм бол тэг хувийн хүүтэй байна гэсэн л ийм хүүнүүд байгаа. 
 
Энэ бидний Монголбанкны өнөөдрийн хүү бол чөлөөтэй байгаа эх үүсвэрийг доллар руу оруулахгүй, доллар руу хөрвүүлэхгүй, долларын ханш дээр дарамт учруулахгүй гэдэг үүднээс барьж байгаа өөр бодлогын хэрэгслийн хүү. 
 
Ж.Ганбаатар: Долларын хадгаламжийг эсвэл бүр тас хорьчихгүй юу даа. Тийм ээ. Ч.Хүрэлбаатар сайд хариулах уу? Нэмж. Асуулт байгаа билүү? Ч.Улаан сайдыг орж ирэхээр нь би нэмж тайлбар хэлье. Д.Тэрбишдагва даргын микрофон өгье. 
 
Д.Тэрбишдагва: Манай урд хөрш хамар доор л одоо коронавирус гарсан л даа. Тэгээд Монгол Улсын Засгийн газраас энэ арга хэмжээнд шуурхай арга хэмжээ авч үнэхээрийн дэлхийн бусад орнууд тоохгүй байж байхад бид хамгийн түрүүнд зөв арга хэмжээ авсны үр дүнд коронавирусыг ямар нэг хэмжээгээр барьж чадаж байгаад бас талархаж байгаа. Зөв зүйтэй арга хэмжээ. 
 
Одоо бол коронавирус зүгээр зөвхөн нэг улс орны хэмжээнд биш дэлхийн асуудал болоод маш амаргүй нөхцөлд ирэх жилүүдэд нийт улс орны эдийн засаг, ард түмний амьдралд хэрхэн нөлөөлөх вэ гэдэг дээр улс болгон толгойгоо зовоож шийдвэрүүд гаргаж байна. Ийм үед одоо ийм асуудлыг оруулж ирж байгаад дэмжихээс өөр арга байхгүй. Дэмжих ёстой асуудал. 
 
Тэгэхдээ би Засгийн газраас л асуумаар байна л даа. Ч.Улаан сайд гараад явчихлаа. Ер нь бидний дараагийн том асуудал бол ерөөсөө ард түмнийгээ хамгийн түрүүнд хүнсээр л хангах ёстой. Хүнсээр хангахын тулд одоо ямархуу. Бодлого гэхээр миний харж байгаагаар бол зүгээр ерөнхий нэг юм яриад байгаа. Ноолуурын нэг асуудал яриад байх шиг байна. Газар тариалангийн асуудал яриад байна. Гэтэл бид өнөөдөр хээлтэгч малын 6.1 хувь нь үнээ эзэлж байгаа. Хээлтэгч малын 6.1 хувь үнээ эзэлж байгаа. Ашиглаж байгаа сүүнийх нь 80.0 хувийг үнээний сүү эзэлж байгаа. Өөрөөр хэлэх юм бол 6.1 хувиас л бид 80.0 хувийнхаа сүүг гаргаж байгаа шүү дээ. 
 
Тэгэхээр одоо энэ хонь, ямаа, бусад хээлтэгч малуудаа ерөөсөө сүүг нь ашиглаж чадахгүй байгаа юм. Энэ дээр нэг том бодлогын арга хэмжээ авч. Бид гаднаас сүү авагч биш гадагш нь бараг. Магадгүй энэ чинь коронавирусын үед бид сүү экспортлогч орон болох боломж бас байгаад байх шиг харагдаад байгаа юм. Тийм учраас энэ зүг рүү. Одоо сүү бол монгол хүн бол сүү ууж сүүл хөхөж л өссөн хүмүүс шүү дээ. Сүүл хөхөж өссөн хүмүүс. 
 
Тэгэхээр энэ дээр одоо нэг авч байгаа арга хэмжээн дээр нь, сүүн дээрээ нэг дорвитой арга хэмжээ авч малчдыгаа яавал сүү, малыг нь саалгадаг болох вэ, яавал тэрийг нь хуурай сүү болгоод ч юм уу хадгалдаг болох вэ. Энэ дээр нэг бодлогыг нь бодож байгаа юм байгаа юу гэж. 
 
Хоёрт нь, бид гурил, будаагаа яриад байгаа юм. Гэтэл төмс, хүнсний ногоо. Төмс, хүнсний ногоогоо, төмсөө бол бид хангаж байгаа. Гэхдээ манай зоорийн аж ахуй байхгүй. Хүлэмжийн аж ахуйнууд одоо нэг овоо хөгжөөд явж байгаа. Тэр дээр дэмжлэг туслалцаа тун бага байгаа. Ийм нөхцөлд бид ирээдүйгээ харсан арга хэмжээ бодох юм бол төмс, хүнсний ногоогоор өөрийгөө бүрэн хангах боломжууд бий. Энэ дээр хоёр ажлыг шийдмээр байна. Түрүүн Ж.Бат-Эрдэнэ гишүүн хэлэх шиг боллоо. Үрийн аж ахуй. Нөгөө талаасаа бид зоорийн аж ахуй. Одоо манайд чинь бүр гадаадын хөрөнгө оруулалт хийгээд Голландаас хүртэл одоо температурыг нь хянадаг тийм зоорь энэ 22-ын товчооны тэнд барьсан байна лээ шүү дээ. 
 
Тэгэхээр ийм маягаар энэ газар тариалан, төмс, хүнсний ногоон дээрээ одоо энэ хийж байгаа алхам дээрээ, энэ дээр онцгойлон анхаарч өгөөч ээ гэсэн ийм нэг хоёр дахь асуулт гэдэг юм уу, цаашаа бодлогын арга хэмжээнд бид энэ дээр оролцож явах ёстой. Хүнсчдийн холбооны би Ерөнхийлөгчийн хувьд Хүнсчдийн холбооны бүх аж ахуйн нэгжүүд иймэрхүү хүсэлтүүд тавиад байгаа юм. 
 
Гуравт нь, энэ хадгаламжийн хүүний асуудал дээр хууль оруулж ирнэ гэж би ойлголоо. /минут дуусав/
 
Ж.Ганбаатар: 1 минут сунгаж өгье. Д.Тэрбишдагва даргын микрофон. 
 
Д.Тэрбишдагва: Одоо бол 1 тэрбум төгрөг хадгалуулж байгаа хүн жилд 150.0 сая төгрөг л зүгээр суугаад авч байгаа шүү дээ. Тэгэхээр хадгаламжийн хүүг бууруулсан тохиолдолд хоёр гурван ашигтай байгаа юм. Нэгдүгээрт, цаашдаа зээлийн хүү буурна. Хоёрт, тэр зүгээр хадгалаад байхынхаа оронд тэрийг чинь эргэлтэд оруулна шүү дээ. Улс ардын аж ахуйд тэр чинь эргэлтэд орох юм биш үү. Хүүг нь бууруулчхаар зүгээр гэртээ гудсан доороо хадгалдаг хүн гэж байхаа больсон. Тэрийг чинь эдийн засгийн эргэлтэд оруулахад нь ч тус болох юм шиг харагдаж байгаа. Тийм учраас энэ хадгаламжийн хүүг бууруулах талаар тэр оруулж ирж байгаа хуулийн ажлын хэсэгт нь орж бас ажиллах хүсэлтэй байна гэдгээ энийгээ далимдуулаад хэлмээр байна. 
 
Ингээд дахиад хэлэхэд саяны энэ оруулж ирж байгаа энэ тогтоолын төслийг зарчмын хувьд дэмжиж байна. Баярлалаа. 
 
Ж.Ганбаатар: Ч.Улаан сайд давхацсан ажилтай байгаа учраас Монголбанк. Ч.Хүрэлбаатар сайд хариулах уу? Нарийвчилсан асуулт байсан учраас Ч.Улаан сайд хариулах байх. Монголбанк. Хүүний асуудал дээр хариулъя. 
 
Б.Лхагвасүрэн: Тэгээд хамгийн гол нь би түрүүн ч хэлсэн. Хадгаламж хүн, иргэн нөгөө банкинд очиж байршуулахдаа гэрээ хийж явдаг. Тэгэхээр энэ гэрээний харилцаа гэдгээрээ төрөөс юм уу, Монголбанкнаас шууд оролцоод энийгээ буулга гээд хүчээр хийж болохгүй юм билээ. Тэгэхээр хууль эрх зүйн тодорхой зохицуулалт орох юм шиг байна лээ. 
 
Өөр нэг зүйл нь яах вэ, өнөөдөр Монгол Улсын санхүүгийн зах зээл нь өөрөө жаахан тийм өрөөсгөл бүтэцтэй байгаа. Дэлхийн бусад өндөр хөгжилтэй буюу ер нь зах зээл хөгжиж байгаа орнуудын хувьд зөвхөн санхүүгийн зах зээл нь банкны болон хөрөнгийн бирж, хөрөнгийн зах зээл гэсэн хоёр салбартай. Тийм учраас хуримтлал хийгээд тодорхой хэмжээний хөрөнгө мөнгөтэй хүмүүс бол энэ хоёрын аль нэг рүү нь орж явдаг. Дийлэнх улсуудад, өндөр хөгжилтэй улсуудад хөрөнгийн бирж рүү ороод хувьцаа худалдаж авах юм уу, бонд худалдаж авах хэлбэрээр яваад мөнгөө хөрөнгө оруулаад яваад байдаг. Монголд бол нөгөө хөрөнгийн бирж нь дутуу хөгжилтэй байгаа учраас ихэнх хүмүүс шууд хуримтлуулах юугаа банкны хадгаламж хэлбэрээр л хэвтүүлээд байгаа юм. Тэгээд энэ нь өөрөө санхүүгийн зуучлал болохоор аж ахуйн нэгжүүд зээл авах, хөрөнгө хэрэг болохоороо зөвхөн банкнаас л авдаг. Тэрнээс биш хөрөнгийн биржээр дамжиж мөнгө босгож ер нь нэг их боломжгүй болчхоод. 
 
Тэгэхээр энэ хадгаламж дээр л хамгийн гол суурилалт нь явж байгаа учраас л энд л асуудал байгаа юм. Тэгээд одоо тэр урт нэртэй буюу тэр банк, эрх бүхий этгээдийн төлбөр тооцоо, мөнгөн хадгаламжийн хууль дээр л тодорхой зохицуулалт хийхээр хуулийн төслүүдээ бичиж байгаа. 
 
Ж.Ганбаатар: Б.Дэлгэрсайхан гишүүн асуулт асууя. 
 
Б.Дэлгэрсайхан: Хоёр асуудал, нэг санал байна. Энэ Засгийн газраас оруулж ирж байгаа энэ цогц арга хэмжээг дэмжиж байна. Сангийн сайдаас нэг ийм юм асуух гэсэн юм. 
 
Одоо энэ аж ахуйн нэгжүүдийг нийгмийн даатгалын шимтгэлээс чөлөөлөх энэ юманд хувиараа бизнес эрхэлж байгаа иргэдийг хамруулж байна уу? Хэрвээ хамруулаагүй бол одоо энийг хамруулах ямар боломж байгаа юм бэ? Тэгэхгүй бол одоо өөрөө өөрийгөө ингээд аваад явж байгаа иргэд энэ нийгмийн халамжид орж чадахгүй. Тухайлбал, одоо аж ахуйн нэгжид ажлын байраа алдсан аж ахуйн нэгж, хүмүүст 200 мянган төгрөг өгнө. Сар бүр. Дээрээс нь нийгмийн даатгалын шимтгэлийг нь төрөөс одоо ингээд 6 сарын хугацаатай чөлөөлж өгч байгаа. 
 
Энд энэ хувиараа хөдөлмөр эрхэлж байгаа улсуудыг оруулахгүй бол аж ахуйн нэгж байгуулж чадаагүй мөртлөө өөрөө өөрсдийгөө одоо ингээд аргалаад аваад явж байгаа хүмүүс зөндөө байна. Жишээ нь, одоо Замын-Үүдэд гэхэд мянга гаруй жолооч байгаа юм. Өнөөдрийн байдлаар ингээд хил хаасантай холбогдуулаад ажилгүй, орлогогүй болчихсон. Тэгээд энэ улсуудад одоо энэ наад нийгмийн даатгалын чөлөөлөлт. Дээр нь сар бүхэн олгох энэ 200 мянган төгрөг хамаарах юм уу? Энийг одоо хамаарахгүй бол одоо хамааруулахад онцгой анхаарч өгөөч ээ гэдэг нэг ийм асуудал байгаа юм. 
 
Хоёрдугаарт, Монголбанкны Ерөнхийлөгч орж ирсэн дээр нэг юм асуух гэсэн юм. Монголбанк бол энэ бодлогын хүүгээ 1 хувь буулгаснаа нэлээн сайн PR хийгээд их ажил хийчихлээ гэж бодоод байх шиг байгаа юм. Бусад оронд бол бараг энэ бодлогын хүүг чинь тэг болгоод хаячихсан шүү дээ. 
 
Тэгээд энэ арилжааны банкууд хүүгээ буулгах шаардлага зөндөө тавьсан энэ тэр гээд ийм сонин юм яриад байх юм. Энэ улс чинь одоо төртэй юм байгаа биз дээ. Тэгээд энэ зээлийн хүүгийн дээд хязгаар энэ тэрийг нь тогтоож өгөөд ийм арга хэмжээ яаралтай авахгүй бол энэ аж ахуйн нэгж, иргэд чинь үндсэндээ гараа өргөчихлөө шүү дээ. Тэгээд юуг нь авах юм. Тэгээд ийм цогц арга хэмжээ авахгүй, яаралтай авахгүй бол хүмүүс одоо энэ зээлээ төлөхгүй шүү дээ. Төлж чадахгүй шүү дээ. Магадгүй зүгээр намайг уриалаад байна гэж буруу ойлгож магадгүй. Гэхдээ төлж чадахгүй үндсэндээ одоо модоо барьчхаад байна шүү дээ. Тэгээд ийм үед л та нар одоо энэ зээлийн хүүгийн дээд хязгаар энэ тэрийг хуулийн төсөл санаачилж оруулж ирээд эндээ арга хэмжээ авахгүй бол энэ чинь бүр болохоо байлаа шүү. Энэ дээр тодорхой хариулт өгөөч. Тухайлбал, Хөгжлийн банкинд та нар 12.0 хувийн зээлтэй одоо энэ улаан буудай оруулж ирэхэд 9.0 хувийг нь Засгийн газар даана. 3.0 хувьтай гэж байгаа юм. Хөгжлийн банк 12.0 хувиар гэдэг чинь сарын 1.0 хувийн зээл өгөөд болоод байгаа юм бол тэгвэл энэ Хөгжлийн банкнаасаа ард иргэддээ зээл өг л дөө. Жижиг аж ахуйн нэгж нь. Энийгээ одоо яаж шийдэх юм? 
 
Дээр нь энэ 4.2 их наядын чөлөөт үлдэгдэл байгаа гээд байгаа юм. Энийгээ гаргаач ээ. Хэзээ одоо үхнэ гэж хадгалаад байгаа юм. Эдийн засгаа тэл л дээ та нар. Энэ хүндрэлийг хүлээгээд тэгээд одоо дараагийнх нь арга хэмжээг авна гээд сууж байвал наадах чинь одоо үлгэр болно. 
 
Гурав дахь асуудал дээр бол ийм санал байгаа юм. Түрээсийн худалдааны байгууллага болоод энэ ажлын байр түрээсэлдэг энэ аж ахуйн нэгжүүдэд бас төр засаг арга хэмжээ авах хэрэгтэй. Зарим нь чөлөөлж байгаад нь баяр хүргээд. Энэ нь шал утгагүй зүйл. Угаасаа бусад оронд энэ хууль байдаг шүү дээ. Баяр түрээслэх. Аж ахуйн нэгж үйл ажиллагаа явуулах, ажлын байр түрээслэх энэ тэр чинь хуультай байдаг юм билээ шүү дээ. Энэ Их Хурлаас хууль гаргаж болно шүү дээ. Шаардлагатай үед чөлөөлөөд одоо түрээсийг нь тэглэдэг. Зүгээр зах зээл.../минут дуусав/
 
Ж.Ганбаатар: Б.Дэлгэрсайхан гишүүнд 1 минут нэмж өгье. 
 
Б.Дэлгэрсайхан: Зах зээл бол ингээд жирийн стандартаараа явж байгаа үед төрөөс бас ингээд хэмжээ хязгаарыг нь тогтоож өгсөн ийм хууль байдаг юм билээ шүү дээ. 
 
Тэгэхээр Их Хурал бол иймэрхүү хууль санаачлаад ойрын хугацаанд ийм арга хэмжээ авахгүй бол энэ түрээслэгч нар гэж насан туршдаа одоо энэ лангуу түрээсэлж байгаа энэ аж ахуйн нэгж, одоо ядарсан улсуудыг ингээд насан туршид нь шулж байна шүү дээ. Тийм учраас энэ дээр бас энэ төр, одоо Засгийн газар ч байдаг юм уу, гишүүдээс ч юм уу хууль санаачлаад хууль санаачлах эрх бүхий байгууллагаас ингээд хууль санаачлаад оруулж ирээд энийг нэг цогц арга хэмжээ авахгүй бол энэ худалдааны ч байдаг юм уу, энэ түрээсээ чөлөөлнө гээд хүлээгээд суугаад байна гэж байж болохгүй байх. Цаашдаа ямар ч болохыг хэн мэдэх юм. Мэдээж Сангийн яам дэмжлэг үзүүлээд лангуу, энэ түрээсээ хөнгөлвөл та нарт хөнгөлөлт үзүүлнэ, татварын гээд байгаа боловч.../минут дуусав/
 
Ж.Ганбаатар: Ч.Хүрэлбаатар сайд хариулъя. 
 
Ч.Хүрэлбаатар: Үндсэндээ нийгмийн даатгалын шимтгэлийн энэ чөлөөлж байгаа асуудал бол дотроо ингээд хоёр бүрэлдэхүүн хэсэгт байгаа юм. Эхнийх нь бол аж ахуйн нэгжүүдэд ажиллаж байгаа ажиллагсдын нийгмийн даатгалын шимтгэлийг 6 сарын хугацаанд тэглэнэ гээд. 910 мянган нийгмийн даатгалын шимтгэл төлөгчөөсөө төрийн албан хаагчийг хасаж байгаа. 187 мянгыг. Дахиад цаана нь төрийн болон орон нутгийн өмчит аж ахуйн нэгжүүд, түүний оролцоотой бас аж ахуйн нэгжүүдийн ажиллагсдыг 80 мянгыг хасаж байгаа юм. Ингэхээр 640 мянган хүн хамрагдаж байгаа юм. 
 
Хоёр дахь бүрэлдэхүүн хэсэг нь болохоор одоо яг таны хэлдэг, Б.Дэлгэрсайхан гишүүний хэлдэг хувиараа хөдөлмөр эрхэлж байгаа сайн дураараа нийгмийн даатгалын шимтгэлийг төлж явдаг хүмүүсийнх. Энийг бас 6 сарын хугацаанд тэглэнэ гээд шийдвэрээ гаргаад оруулаад ирсэн байгаа гэдгийг би хэлмээр байна. Ингэхээр 640 дээрээ одоо бас 180 орчмыг нэмээд үзэхээр энэ бүх мөнгө улсын төсвөөс гарахаар болж байгаа шүү гэдгийг би нэгдүгээрт нь хэлмээр байна. 
 
Сайн дураараа хөдөлмөр эрхэлж байгаа хүмүүсийнх бол хөдөлмөрийн хөлсний доод түвшин буюу 420-иос нь бодож бид нар энэ нийгмийн даатгалын шимтгэлийг шийднэ гэдгийг хэлье. 
 
200 мянган төгрөгийн тэтгэмжийг ажлын байраа хадгалсан гэдэг нэр томьёотой энд орж ирж байгаа. Тэгэхээр энэ өөрөө бол тэр хадгалж үлдэж байгаа хүмүүст нь оногдоно. Түүнээс биш энэ дээр бусдад нь бол энд хамаарахгүй шүү гэдгийг би онцолж хэлмээр байна. Түрээсийн төлбөртэй холбоотой зүйлийг яг ний нуугүй хэлэхэд аж ахуйн нэгжүүд бүгдээрээ одоо энэ коронавирусээс болоод дарамт учирч байгаа. 
 
Тэгэхээр яг энийг бас далимдуулаад хэлэхэд бас ажлын байр бий болгоод, өөрийнхөө хөрөнгийг бий болгоод, тэрийгээ түрээсэлж байгаа хүмүүсийг бас ний нуугүй хэлэхэд хэлмэгдүүлмээргүй байна. Тийм учраас төлж байгаа татвар дээрээс нь одоо бид нар хөнгөлөлт үзүүлье гэдэг ийм л бодлого барьж байгаа. 
 
Тэгээд энэ чинь хамгийн том түрээс түрээслүүлдэг “Нарантуул” зах, саяын тэр “Кэй Бридж”, өөр “Хүчит шонхор”, “Ньюком Проперти” гээд иймэрхүү компаниуд өөрсдөө санаачилгаараа энийгээ буулгаад, заримыг нь тэглээд явж байгаа. 
 
Тэгэхээр бид энэ коронавирусын хүндрэлийг давах гээд үндсэндээ бас энэ зах зээлийнхээ үнэт зүйлсийг, ардчиллынхаа үнэт зүйлсүүдийг хөлөндөө чирээд устгаад баймааргүй байна. Нураагаад баймааргүй байна. Энийг бид бас давхарт нь авч үзэж хадгалж явах учиртай. Үнэтэй цэнэтэй зүйлсээ бид хамгаалаад л явах ёстой. 
 
Тэгэхээр нэг асуудлыг шийдэхийн тулд нөгөө бусдыг бас нураах ийм шаардлагагүй гэдэг байр суурийг илэрхийлж хэлмээр байна. 
 
Ж.Ганбаатар: Баярлалаа. Одоо санал хэлэх гишүүд нэрсээ өгье. Монголбанк нөгөө хэлдэг юм аа л хэлэх байх л даа. Тийм. Д.Тэрбишдагва даргаар тасаллаа. Би бас нэг үг хэлнэ шүү. Нэрээ оруулчихъя. Ц.Гарамжав гишүүн санал хэлье. 
 
Ц.Гарамжав: Дэлхий даяараа энэ коронавирусээс болж бид нар ингээд галт зэвсэгтэй дайны үед гараагүй байтлаа энэ өвчин гэдэг айхтар энэ давалгаанд дэлхийн бүх эдийн засаг, улс орнууд бүгдээрээ хямарч байгаа энэ үед одоо бид бүгд Засгийн газартайгаа нийлээд Улсын Их Хурал бас нэлээн ухаалаг шийдвэрүүд гаргаж байгаад бас талархалтай байна. 
 
Засгийн газрын гаргасан 7 чиглэл, 14 арга хэмжээ нийтдээ 5 их наяд төгрөг гаргаад ингээд арга хэмжээ авч болж байгаад ард иргэд маань их талархалтайгаар хүлээж авч байгаа. Үүнтэй зэрэгцээд мөн хангалтгүй байгаа зарим нийгмийн чиглэлийн дарамтууд, ялангуяа ард иргэд дээр байгаа өр зээлийн хэмжээ, банкны өр зээлийн хэмжээнүүд, хүүгийн хэмжээнүүд, аж ахуйн нэгжүүд дээр байгаа ажлын байр хомсдох байдал, цалин хөлсөө олгож чадахгүй байгаа байдлууд дээр үргэлжилсэн ийм санал хүсэлтүүд ирж байгаа. 
 
Тэгэхээр бид энэ Монгол Улсад байгаа банкны системийн хүү өндөр байгаа дээр олон жил, сүүлийн 4 жил ярилаа. Гэтэл бид нарын асуудал одоо сая Монголбанкны Ерөнхийлөгчийн тайлбараас харж байхад асуудал бол одоо бид нар эртхэн шийдчихгүй хугацаа алдсан юм байна гэдэг нь харагдаж байна. 
 
Бид хууль эрх зүйн орчин, ялангуяа энэ зээлийн хүү, эрх зүйн орчинтой холбоотой харилцаатай, хууль эрх зүйн орчинг эртхэн зохицуулах байжээ. Жишээлбэл, тэр хадгаламжийн хүүний тухай харилцааны хуулиудыг зохицуулж өгөх байсан байна. Банкинд хадгалж байгаа хадгаламжийн талаарх. Тэдгээрийн хүүний талаарх. Тэр дээр бид нар Улсын Их Хурлаас хууль гаргаад зохицуулж өгсөн бол Монголбанктайгаа хамтраад энэ асуудлыг бид 3 жил миний буруу, чиний буруу гэж чихэхгүй байсан юм уу даа гэж өнөөдөр ойлгогдож байна. 
 
Мөн одоо эдгээр хуулиуд гараад, хадгаламжийн хүүгийн харилцааны талаарх хууль эрх зүйн орчныг бид зөв болгоод санаачлаад. Монголбанк санаачлаад явж байгаа юм байна л даа. Энэ засагдаад ирэхэд бусад банкны харилцаанууд. Жишээлбэл, бүтээн байгуулалтын энэ зээл, аж ахуйн нэгжүүдийн маань одоо сөхөрчих гээд байгаа энэ зээлүүдийн хүүг ч гэсэн одоо бид хэрхэн зохицуулах талаар ярилцах хэрэгтэй байх. 
 
Хөгжлийн банкны зээлийн хүү маш өндөр. Арилжааны банкны хүүгийн хэмжээнд байгаа. 13, 12, 15. Долларын зээл нь бүр 7, 8, 9 хувийн хүүтэй. Ийм өндөр. Хөгжлийн банк бол одоо хүүтэй өгч байна. Энэ бол хөгжлийг дэмжсэн зээл ерөөсөө биш. Энэ дээр бас Монголбанк, Улсын Их Хурал бодлого гаргаж энэ Хөгжлийн банкийг бас зохицуулах арга хэмжээнд ормоор байна. Тэгэхгүй бол одоо зарим хүнд үйлдвэрийн салбарыг барьж авсан аж ахуйн нэгжүүд цөөхөн байдаг. Тэд нар маань бас ингээд ажлын хамгийн олон байрыг бий болгодог мөртлөө хүнд ачааллыг үүрч энэ хямралын үед давхар хямарч. Угаасаа ч хүнд байсан. Бүр их хүнд хямралд, маш их дарамтад явж байгаа юм. 
 
Тэгэхээр энэ Хөгжлийн банк дээр одоо хамгийн гол бодлогын засаг төр маань, Засгийн газар маань бариад, Улсын Их Хурал бас цаашдаа яах юм? Хөгжлийн банк чинь хөгжлөө дэмжсэн ашгийн төлөө биш хөгжлийн төлөө банк байх ёстой байхад л өнөөдөр мөнгө хүүлээд сууж байдаг. Давхар валютын ханшны алдагдлаас мөнгө хүүлээд сууж байдаг. Орлого олдог. Хууль бус орлогожоод сууж байгаа. 
 
Валютын ханшийн алдагдал гэдэг бол Монгол Улсад хамгийн том хохирол чирсэн. Ард иргэд, аж ахуйн нэгжүүдийг хамгийн их хохироож байгаа ийм асуудал. Тэгтэл ганцаараа банк тэрийгээ 100 хувь төлүүлээд нөгөө буруугүй мөртлөө төслөө хэрэгжүүлж байгаа аж ахуйн нэгж, ард иргэд хохироод байдаг. Яагаад тэр улс төрчдөөс болсон валютын ханшийн алдагдлыг аж ахуйн нэгж, ард иргэд төлөх ёстой юм бэ? Энэ бол ёстой шударга бус явдал. Энэ дээр Сангийн яам юу гэж бодож байгаа юм. Валютын ханшийн алдагдлыг хэрвээ ард иргэд, аж ахуйн нэгжийн техник, эдийн засгийн үндэслэлээс болоогүй, төсөл нь зөв хэрэгжиж байвал хэн буруутай нь хариуцах ёстой. 
 
Бусад улс оронд бол энэ ханшийн алдагдал үүсгээд хохирол үүсгэсэн бол тэрийгээ хариуцдаг, төр засаг нь хариуцдаг, тухайн банк нь хариуцдаг, байгууллага нь хариуцдаг ийм хуулиудтай юм билээ. Одоо энэ Европын Хөгжлийн банкны хуулиуд байна. Бусад улсууд байна. Бүх улсууд. Хэзээ ч аж ахуйн нэгж, ард иргэдээрээ энэ ханшийн алдагдлыг төлүүлээд дээр нь аягүй хүнд үүрүүлээд тэгээд та нар үйлдвэр барь, ажлын байраа хадгалаа гэж байгаа ийм улс орон байхгүй. Энэ чинь одоо үнэхээр шударга бус явдал болоод байгаа юм. 
 
Тэгэхээр энэ Хөгжлийн банкны бодлогыг яг Хөгжлийн банкинд нь зохицуулж явуулмаар байна. Хөгжлөө дэмждэг, бүтээн байгуулалтаа дэмждэг, баялаг бүтээгчдийг дэмждэг ийм банк байхаас биш Хөгжлийн банк тэгвэл арилжааны банк болоод л мөнгөний хүү хүүлнэ, давхар ханшийн алдагдал хүүлнэ. Ийм хууль бус үйл ажиллагаа явж байгааг зохицуулалтад оруулж өгөх шаардлагатай байна гэсэн санал байгаа юм. 
 
Тэгээд Засгийн газар маань өчигдөр бид нар хэлэлцээд энэ нийгмийн даатгалын шимтгэлээс нийт энэ нийгмийг даатгалыг төлөгч 600 гаруй мянган иргэдийг нийт тэгш хамруулах болсонд талархалтай байна. Бүгдийг нь тэгш хамруулж байгаа. Мөн одоо энэ хүн амын орлогын татвар болон бусад татваруудыг алагчлалгүйгээр нэгдсэн бодлогоор ингэж дэмжиж байгаад ард иргэд маань бас талархалтайгаар хүлээж авч байна гэдгийг мэдэгдье. Баярлалаа. 
 
Ж.Ганбаатар: Баярлалаа. Ж.Бат-Эрдэнэ гишүүн саналаа хэлье. 
 
Ж.Бат-Эрдэнэ: Юуны өмнө Засгийн газраас оруулж ирж байгаа тогтоолын төслийг дэмжиж байгаа. Үүнийгээ хэлье. Энэ бол зөв зүйтэй цагаа олсон ийм тогтоолын төсөл орж ирж байна гэж. 
 
Нэгдүгээрт, энэ Монголбанкинд бас хандаж хэлэх зүйл байна. Энэ бодлогын хүү, хадгаламжийн хүүгээ доошоо буулгах бүр дорвитой арга хэмжээ аваач ээ. Та бүхний хариулж байгаа та бүхний энэ тайлбарууд чинь ерөөсөө тухайн цаг үетэйгээ зохицохгүй байна. 
 
Одоо энэ чинь дайны байдалтай хүнд нөхцөл байдал бий болчхоод байна шүү дээ. Зөвхөн Монгол Улс биш. Дэлхий дахины хэмжээнд. Тэгээд энэ хүнд нөхцөл байдал чинь нэг биш хоёр жилийн хугацаанд бараг үргэлжилнэ гэсэн энэ эдийн засагчдын тооцоо, судлаачдын тооцоо гарч ирээд байна шүү дээ. Тийм болохоор үүнтэйгээ холбоотой онцгой арга хэмжээ авмаар байна. 
 
Монгол Улсын Засгийн газраас оруулж ирж байгаа Ерөнхий сайдын хэлж байгаа асуудал бол хэлээд байгаа шүү дээ. Бид онцгой нөхцөл байдалд ажиллаж байгаа. Бүх боломжит нөхцөл байдлыг бид ашиглаж байгаа гээд түрүүн сайд хэллээ. Яг үүнтэй адилхан бүх боломж бололцоог бид ашигламаар байна. Хүүгээ буулгамаар байна. 
 
Энэ мөнгөтэй хүмүүсээ бид ад үзээд байгаа юм биш шүү дээ. Энэ хадгаламжийнхаа хүүг буулгачих. Хэрвээ энэ хадгаламжийн чинь хүү таалагдахгүй байгаа бол эдийн засаг руугаа гаргаад тэр бизнесээ хий л дээ. Битгий зөвхөн тэндээ мөнгө хүүлээд байгаа ч дээ гэсэн ийм логикоор л бид хандаад байгаа шүү дээ. 
 
Тэгэхээр хадгаламжийн хүү буурах юм бол тэр дээр банкны чинь хүү өөрсдийнх нь үйл ажиллагааны хүү нэг хоёр юм уу, гурван хувь нэмэгдээд явахад боломж бололцоотой байх ёстой. Энэ өнцгөөс та нар хараад нэг онцгой арга хэмжээ аваач ээ гэж. 
 
Ноолууртай холбоотой асуудал дээр зах зээл маань үнэхээр доошоо уначхаад байна. Бидний нөгөө муугаар яриад байдаг Хятадуудыгаа одоо буцаад эргээд харах бүр зайлшгүй шаардлагатай байна. Нийт ноолуурын хэмжээний 80 хувиа, Монголын ноолуурынхаа 80 хувийг бид гадагшаа гаргачхаж байгаа шүү дээ. 80 ч биш шүү. 80 гаруй хувийг гадагшаа гаргаж байгаа. 
 
Тэгэхээр энэ урд зах зээлтэйгээ судалмаар байна. Өчигдөр Ч.Улаан сайд хэлж байна лээ. Ер нь урд зах зээл дээр, урд талын зах зээл дээр одоо тэгтлээ их унаагүй гэж. Үнэхээр тийм байгаа бол тэд нартайгаа холбоо тогтоох хэрэгтэй байна. Засгийн газрын хэмжээнд, яамдын хэмжээнд холбоо тогтоогоод тэр үйлдвэрүүдтэй нь байдаг юм уу, зах зээлээ сэргээх асуудал гаргаж ирж байж явахгүй бол үнэхээр урд зах зээлтэйгээ уялдаад бидний энэ ноолуур чинь унана шүү. Нөгөө Засгийн газрын бид нарын энэ ноолуурын компаниудтайгаа харьцуулж байгаа, малчдаа бодсон энэ бодлого маань бол ажилгүй болох гээд байна. 
 
Ер нь ноолуур хөтөлбөр хэрэгжүүлж байж, Засгийн газраа батлуулж байж, энэ ноолуурын үйлдвэрлэлийг дэмжиж, энэ эргэлтийг дэмжиж байж энэ сүүлийн хоёр жил 100 хавьцаа мянган төгрөг болгож ноолуурын үнийг нэмсэн шүү дээ. Энэ хэмжээнд үйлдвэрлэл хөгжиж байгаа. Одоо энийг ингээд алдаад бүр ингээд доош нь унагаагаад хаячихмааргүй байна. 
 
Хөдөө аж ахуйн яам бодлогыг бүр цогцоор нь харах. Жил, хоёр жилийн хугацаагаар нь харах бодлого бол хэрэгтэй байна. Сая Д.Тэрбишдагва гишүүн хүртэл бас хэллээ. Хөдөө аж ахуйн сайд байсны хувьд зөв зүйтэй хэлээд байна. Бид нар цогцоор нь ийм том бодлого авах хэрэгтэй байна. 
 
Оросын Холбооны Улсад нэг жишээ байгаа. Сүүлийн хэдэн жил эд нар одоо гадаадын имбарго буюу гадаад зах зээл нь хаагдаад явах үед дотоодын зээл, дотоод үйлдвэрлэлээ зээлээ нэмэгдүүлж үйлдвэрлэлээ дэмжсэн. Энэ бодлогынхоо хүрээнд дотоодын үйлдвэрлэл, тэр тусмаа хүнсний үйлдвэрлэл дээр 30 гаруй, 37, 38 хувийн үйлдвэрлэл нь өссөн ийм амжилтыг олсон шүү дээ. 
 
Бид өнөөдөр коронавирус орж ирсэн энэ улс орны хүнд нөхцөл байдал дээр яг энэ үйлдвэр лүүгээ хандсан ийм хөдөлгөөнийг хийх зайлшгүй шаардлагатай байж байна. Гадаад зах зээлээ дэмжсэн, гадаад зах зээл рүү гарах бололцоотой, юугаа гаргаж болох юм. Тэр тусмаа мах, махан бүтээгдэхүүний асуудал дээр гадаад экспорт байж болох юм уу. Дотооддоо ямар хэмжээгээр үйлдвэрлэх юм. Энэ хавар болоод энэ зуны махныхаа бэлтгэлийг хэрхэн хийх юм. Энийг чинь боловсруулж байгаа махны үйлдвэрүүд чинь ямар бэлтгэлтэй байгаа юм. Тэд нарт ямар дэмжлэг үзүүлэх юм. Малчиддаа яаж дэмжих юм. Тэгээд махныхаа үйлдвэрлэл дээр нэмэгдүүлээд тэр тэжээлийн аж ахуй дээр нь яаж дэмжлэг үзүүлэх юм. 
 
Тэр хүнс, хүнсний ногоо, төмс, хүнсний ногоогоо бэлтгэлийг нь одоо энэ хаврын тариалалтаас эхлээд нэмэгдүүлмээр байна. Үрийн бодлогыг нь нэмэгдүүлмээр байна. Дэмжлэг үзүүлмээр байна. Тэр техник, тоног төхөөрөмжийн дэмжлэгийг үзүүлмээр байна. Тэгээд цаашаагаа хадгалах, урт хугацаанд хадгалах зоориных нь асуудлуудыг дэмжиж өгмөөр байна. Тэр үхрийн болоод бусад фермерүүд, тэр сүүний хангамж гээд бүх асуудлуудаа цогцоор нь харж үзмээр байна. 
 
Тэгээд энэ дээр хоёр жилийн хугацаанд явах. Ядаж л энэ төлөвлөгөөг боловсруулж дотоодын үйлдвэрлэл, жижиг, дунд үйлдвэрлэл, хөнгөн ба хүнсний ямар үйлдвэрлэлүүд дотооддоо бий болгож болох юм. Импортыг орлосон үйлдвэрлэлүүдийг дэмжих бүх энэ бодлого, тэдэн рүү очсон санхүүгийн дэмжлэг, нөгөө зээлийнхээ хүүг нь буулгах дэмжлэг. Нөгөө талдаа татвар болон энэ нийгмийн даатгалын хөнгөлөлтийн асуудлууд Засгийн газраас хийж байна. Тэгээд дээрээс нь тоног төхөөрөмжийн болоод технологийн ямар дэмжлэг гарч болох юм бэ гэсэн энэ дэмжлэг талаас нь үзэж байж энэ жилийн болон хоёр жилийн хугацаанд дотоод үйлдвэрлэлээ дэмжих ийм бодлогыг явуулах шаардлагатай байна гэж. Баярлалаа. 
 
Ж.Ганбаатар: Баярлалаа. Д.Тэрбишдагва гишүүний микрофон өгье. 
 
Д.Тэрбишдагва: Энэ Засгийн газар болон олон улсын байгууллагаас дэмжлэг авч ихээхэн мөнгө төгрөг гарч байна. Мөнгө чинь тэгэхдээ бас хязгаартай шүү дээ. Тэгээд л мөнгө яаж бас бүтээх вэ, ямар үйлдвэрлэлийг дэмжих вэ, ямар баялаг бүтээгчдийг дэмжих вэ гэдгийг энэ бодлого дээр онцгойлон анхаарах шаардлагатай байгаа юм. 
 
Тэгэхээр бидний хувьд тэр нарийн юу гэдэг юм халуун оронд ургадаг тэр банана юм уу, эсвэл манго байдаггүй болохоос. Бусад бүх хүнснийхээ зүйлийг өөрсдөө хангаад энэ хүнд байдалд гадагшаа ч гарах боломжтой улс. 
 
Би сая хэллээ. Нийт хээлтэгч малын 6.1 хувийг нь л бид сааж байгаа улс шүү. Цаана нь зүгээр өглөө нь бэлчээрт яваад орой нь дэлэн дүүрэн сүүтэй ирдэг малаа сааж чадахгүй байгаа. Энэ дээр нь одоо бодлогын дэмжлэг үзүүлж яавал тэр баялаг бүтээх вэ, яавал тэр сүүгээр нь бүтээгдэхүүн үйлдвэрлэх вэ гэдэг дээр анхаарах хэрэгтэй байна. 
 
Нөгөө талаасаа бид тооцоо судалгаа хийгээд үзсэн. Ер нь энэ хүлэмжийн аж ахуй, зоорийн аж ахуй хоёрыг жаахан дэмжлэг үзүүлээд ингээд явах юм бол бид төмс, хүнсний ногоогоор өөрийгөө бүрэн хангах. Нарийн ногоогоор бол 4-өөс 5 жилийн дотор бүрэн хангах ийм боломжууд Монгол Улсад байна. Тооцоо судалгаа хийлгэсэн. Салбар салбарын эрдэмтэн, мэргэжилтнүүдийг оролцуулаад судалгаа хийлгэсэн бэлэн тийм тооцоо байна. 
 
Энэ дээр өгч байгаа хөрөнгө юм уу, дэмжлэг бол эцсийн эцэст баялаг бүтээгч нар, олон хүн ажлын байртай болно. Хөдөө аж ахуй дээр чинь хамгийн их олон ажлын байр бий болдог юм шүү дээ. Дээрээс нь өөрсдийгөө ногоогоор экологийн цэвэр бүтээгдэхүүнээр хангахаас гадна гадагшаа гарах бүрэн боломжтой. Энийг зөвхөн Засгийн газартаа ч биш энэ Монголбанктай ч гэсэн хамтарч хэрэгжүүлэх боломж бас байдаг шиг байгаа юм. Бусад улс орнуудыг харж байхад. Монголбанк зээл олдоггүй гэж ярьдаг. Засгийн газар, Монголбанк энэ чиглэлээр ялангуяа хүнсний хангамжийн талаар онцгойлон анхаарахгүй бол хамгийн сүүлд хамгийн хэрэгцээтэй юм чинь хүнс шүү дээ. Энэ хүнсний хангамжийн талаар онцгойлон анхаараач ээ. 
 
Нөгөө талаасаа энэ газар тариалангийн үйлдвэрлэл ид явж байгаа үед цаашдаа энэ үр. “Үрээ идэхээр үнээгээ ид” гэдэг үг байдаг шүү дээ. Тийм учраас үрийн аж ахуй дээр зөвхөн энэ улаан буудай биш бусад тэжээлийн ургамал. Сая төмс, хүнсний ногоо гэж ярилаа. Энэ болгон дээр бид онцгойлон анхаарч энэ зүг рүү зэрэгцүүлэн ард иргэдийгээ ажлын байрыг хадгалах үүднээс дэмжлэг өгч байгаа нь маш сайн боловч нөгөө талаасаа бүтээгчдийг дэмжих ажлыг эрчимжүүлээч ээ гэж ингэж хэлмээр байна. 
 
Би бол Монголбанкны Ерөнхийлөгч нараас анх удаа сонсож ямар ч байсан хүү бууруулах чиглэлээр бид ажиллаад эхэлсэн гэдэг үг сонссонд баяртай байна. Монголбанк өөрөө хууль санаачлагч биш л дээ. Монголбанкны тэр санаачлан гаргаж байгаа хууль дээр Эдийн засгийн байнгын хорооны гишүүд хамтарч ажиллаад энэ хүү бууруулах асуудал дээр яг энэ цаг мөчид гарцаа байхгүй хийх ёстой асуудал. Тийм учраас одоо энэ хаврын чуулганы үед яаралтай горимоор энийгээ оруулаад ирвэл бид дэмжээд бас яаралтай горимоор гаргачих хэрэгтэй. Энийг эсэргүүцэх нэг ч Монгол хүн байхгүй гэж бодож байгаа. Ялангуяа аж ахуйн нэгжүүд, баялаг бүтээгч нар энийг дэмжинэ гэж ингэж бодож байна. Баярлалаа. 
 
Ж.Ганбаатар: Баярлалаа. Би төгсгөлд нь хоёр үг хэлье. 
 
Ер нь Монголбанк руу хандсан гишүүдийн үг олон гишүүнээс санал гарлаа шүү дээ. Тэгэхээр Монголбанк ерөнхийдөө хоёр зүйл дээр хариулт нэхэж байна шүү дээ. Эдийн засгийн байнгын хороо. Мөнгөний бодлогын хүү. Тэгээд тэр зээлийн хүү. Зээлийн хүүтэй чинь дагалдаад хадгаламжийн хүү. Тэгээд дорвитой арга хэмжээ авах хэрэгтэй байна. Маш тодорхой. 
 
Зүгээр тайлбаруудыг бол одоо бараг цээжилтлээ сонслоо шүү дээ. Бараг таны үгийг бүгдээрээ бараг буцаагаад хэлэх хэмжээнд. Нэг үг, үсэг алдахгүй л хэлнэ шүү дээ бараг. Энийг бараг 20 жил сонсож байгаа шүү дээ. 
 
Тэр зээлийн хүүгийн дээд хязгаар гээд нэг хууль батлагдсан. Би ажлын хэсэг ахалсан. Тэгээд хэлэлцэх асуудалд бас орж ирдэггүй. Уг нь ажлын хэсэг цэгээ тавьсан шүү дээ уг нь. Тэгээд хаанаа байдаг юм. Мэдэгдэхгүй. 
 
Тэгэхээр одоо энэ саяны ярьсан энэ гурван асуудал дээрээ. Ахиад хэлье. Мөнгөний бодлого, тэгээд хадгаламжийн хүү, тэгээд зээлийн хүү. Одоо зээлийн хүү чинь хадгаламжийн хүүтэйгээ уялдаатай гэдгийг бүх хүн тайлбарлаад байгаа учраас хадгаламжийнхаа хүү дээр дорвитой арга хэмжээ тэр банкуудтайгаа яриад тэр хууль боловсруулах талаас нь арга хэмжээгээ хурдан оруулж ирье гэж. Монголбанк анхаарч ажиллаач ээ. 
 
Эдийн засгийн байнгын хорооны ер нь гол үүрэг бол энэ Улсын онцгой комисс, Засгийн газар, төрийн байгууллагууд маш сайн ажиллаж байгаа гэдгийг бид ойлгож байгаа. Сайн ажиллаж байгаа. Тэгэхээр цаашдаа энэ хүн амын эрүүл мэнд, амь насыг хамгаалах асуудалтайгаа хамт эдийн засгийн асуудлыг маш анхааралтай авч үзээч ээ гэдгийг Эдийн засгийн байнгын хороо хүсэж байгаа. Байнга санал гаргаж байгаа. 
 
Ер нь хорио цээрийн асуудал удах тусмаа эдийн засгийн асуудал бол маш хүндэрнэ гэдгийг аль аль талдаа ойлгож байгаа байх. Тэгэхдээ зүгээр яг бодит зүйлийн хэсэгт манайд тавигдсан хорио цээр бол нэлээн уртдаа орох байх шүү. Дэлхийд бол. Европын Холбооны улс болоод Азийн улсуудтай харьцуулахад. 
 
Гэхдээ ер нь бид аль болох. Ер нь нэг ийм үг байдаг шүү дээ. “Маргааш дэлхий сүйрэх гэж байгаа ч гэсэн би өнөөдөр мод тарина” гэж. Би бол өөдрөг төсөөлж байна. Ямар ч байсан коронагийн асуудал удахгүй нэг хоёр сарын дараа цэг тавигдах байх. Ингээд дараа нь бид амьдарна. Тийм учраас бид эдийн засгийн асуудлыг ер нь маш чухалчилж авч үзэх ёстой. Аж ахуйн нэгжүүд, хүн, ард иргэд яаж амьдрах вэ цаашаа гэдгийг л бодож байх ёстой. 
 
Мэдээж өвчнийг маш сайн барьж байгаа. Гишүүд бүгдээрээ хэлж байна. Бараг дэлхийд үлгэр жишээ барьж байгаа. Сайн байгаа. Гэхдээ Эдийн засгийн байнгын хорооны даргын хувьд ч гэсэн, Эдийн засгийн байнгын хорооны гишүүний хувьд ч гэсэн эдийн засгийн асуудлыг хоёрдугаарт гэж тавьж болохгүй гэдгийг, хүсэж байгаа гэдгийг бас энүүгээр уламжилъя. 
 
Ч.Хүрэлбаатар сайд нэг горимын санал гаргана. Тэгэхээр одоо яаралтай асуудлаар Ч.Хүрэлбаатар сайд горимын санал гаргана. Гишүүд бас сонсоод бид бас нэг санал хураалт хийх ажил байна гэдгийг хэлье. Ч.Хүрэлбаатар сайдын микрофоныг өгье. 
 
Ч.Хүрэлбаатар: Баярлалаа. Би Эдийн засгийн байнгын хорооны дарга, Эдийн засгийн байнгын хорооны гишүүдээсээ хүсэх гэсэн юм. 
 
Бид 4 зээлийн гэрээг Улсын Их Хуралд хүргүүлээд заримыг нь ингээд өргөн мэдүүлсэн байгаа. Тэгээд энэ цаг үед энэ эх үүсвэрүүдээ бүгдийг нь яаралтай баталгаажуулж авах шаардлагатай байгаа юм. Үүний зарим нь төсвийн дэмжлэг болохоор ийм зүйл байгаа. 
 
Тэгэхээр 4 асуудлыг хэлэлцэж өнөөдөр Та бүгд маань хэлэлцэж шийдвэрлэж өгөөч ээ гэж хүсэж байна. 
 
Нэгдүгээрт нь, Дэлхийн банкны “COVID-19-өөс урьдчилан сэргийлэх, хариу арга хэмжээ, бэлэн байдлыг хангах” төсөл гээд Улсын Их Хуралд хүргүүлчихсэн. Одоо энд хэлэлцэхэд бэлэн. Сая Төсвийн байнгын хороогоор хэлэлцчихлээ. 
 
Хоёрдугаарт нь бас Дэлхийн банкны “Улаанбаатар хотын дулаан хангамжийг сайжруулах” төсөл байгаа. 
 
Гуравдугаарт нь, “Тогтвортой амьжиргаа-3” төслийн нэмэлт санхүүжилт гэсэн ийм гурав дахь төсөл. 
 
Дөрөвдүгээрт нь, энэ Азийн хөгжлийн банкны төсвийн дэмжлэг болох төсөл. Энэ бол “Шуурхай хариу арга хэмжээ авах санхүүжилтийн ерөнхий хөтөлбөр” гэсэн ийм нэртэй байгаа юм. 
 
Тэгээд санхүүжилт өгч байгаа улс орнууд өөрсдөө тийм түргэвчилсэн байдлаар шийдвэрлүүлээд явж байгаа. Тэгэхээр Их Хурлын гишүүд маань мөн ялгаагүй энэ дээр бас Их Хурал маань түргэн шуурхай шийдвэр гаргаж өгөөч ээ гэж би хүсэх гэсэн юм. Ингээд хүлээж аваад одоо энэ 4 төслийг шийдвэрлэж өгөхийг Та бүгдээсээ хүсэж байна. Баярлалаа. 
 
Ж.Ганбаатар: Ч.Хүрэлбаатар сайдын гаргасан 4 асуудлыг хэлэлцэхийг дэмжье гэдэг томьёоллоор санал хураая гэж шийдлээ. Дэмжье гээд. Төсвийн байнгын хороо сая хэлэлцсэн. Одоо шууд Их Хурал руу оруулчихъя гэсэн Ч.Хүрэлбаатар гишүүний санал. Өнөөдөр. 
 
Тэгээд яах вэ маргааш бид бас. Дэмжье гэсэн томьёоллоор санал хураалт явуулъя. 
 
84.6 хувиар дэмжлээ. Энэ бас цаг үетэйгээ холбогдсон яаралтай авах арга хэмжээ гэдгийг бас гишүүд дэмжиж өгсөнд баярлалаа. 
 
Ч.Хүрэлбаатар сайдын микрофоныг өгье. Уучлаарай. Шууд Ч.Хүрэлбаатар сайдын асуудал ороод явчихлаа. Тогтоолоороо саналаа хураая. Дараах саналын томьёоллоор санал хураалт явуулъя. 
 
“Коронавируст халдвар /COVID-19/-ын цар тахлын үед иргэдийн эрүүл мэнд, орлогыг хамгаалах, ажлын байрыг хадгалах, эдийн засгийг идэвхжүүлэх багц арга хэмжээний тухай” Улсын Их Хурлын тогтоолын төслийн үзэл баримтлалыг дэмжих нь зүйтэй гэсэн томьёоллоор санал хураалт явуулъя. Санал хураалт. 
 
Д.Дамба-Очир, Б.Ундармаа гишүүн бас дэмжсэн байна. Ингээд 12 хүний саналаар тогтоолын төсөл дэмжигдлээ. 
 
Байнгын хорооны санал, дүгнэлтийг чуулганы нэгдсэн хуралдаанд М.Оюунчимэг гишүүн танилцуулна. 
 
Хоёр. “Монгол Улсад COVID-19-өөс урьдчилан сэргийлэх, хариу арга хэмжээ авах, бэлэн байдлыг хангах” төслийн хүрээнд Монгол Улс, Олон улсын хөгжлийн ассоциаци хооронд байгуулах Санхүүжилтийн хэлэлцээр болон Монгол Улс, Олон улсын сэргээн босголт, хөгжлийн банк хооронд байгуулах Зээлийн хэлэлцээр төслийг 
зөвшилцөх тухай
 
Дараагийн асуудалдаа орно. 4 зээлийн төслийн асуудлаар танилцуулгыг хамтад нь хийгээд явах нь зөв болов уу гэж бодох юм. 13.00 цагаас. Ч.Хүрэлбаатар сайд танилцуулгаа хийе. 
 
Ч.Хүрэлбаатар: COVID-19-өөс урьдчилан сэргийлэх, хариу арга хэмжээ авах, бэлэн байдлыг хангах төсөл. 
 
Байнгын хорооны дарга, Улсын Их Хурлын эрхэм гишүүд ээ, 
 
Дэлхийн эрүүл мэндийн байгууллагаас 2020 оны 3 дугаар сарын 11-ний өдөр шинэ коронавируст халдварыг цар тахал гэж зарласантай холбогдуулан манай улс цар тахалтай тэмцэх, халдвараас урьдчилан сэргийлэх, вирусийн халдварыг оношлох, эмчлэх зэрэг арга хэмжээг улам бүр эрчимжүүлэн авч ажиллаж байгаа. 
 
Монгол Улсын эмнэлгийн тусламж, үйлчилгээг чанартай, шуурхай үзүүлэхэд тусгайлан бэлтгэсэн эмнэлгийг бүх шатанд бэлтгэх ажлын хүрээнд нийслэлийн 3 эмнэлэг, 9 дүүргийн нэгдсэн эмнэлэг болон орон нутаг дахь нэгдсэн эмнэлгүүдийг шаардлагатай тоног төхөөрөмжөөр хангаж, 1000 ортой эмнэлэг дэлгэн ажиллуулах зайлшгүй хэрэгцээтэй бид тулгараад байна. 
 
Шинэ коронавируст халдвартай тэмцэхэд зориулан Дэлхийн банкнаас шаардлагатай орнуудад нийт 14 тэрбум ам.долларын санхүүжилт олгохоор шийдвэрлээд байгаа бөгөөд манай улсын эрүүл мэндийн салбарт нэн шаардлагатай байгаа эмнэлгийн тоног төхөөрөмж, багаж хэрэгсэл нийлүүлэх 26.9 сая ам.долларын өртөг бүхий коронавируст халдвараас урьдчилан сэргийлэх, хариу арга хэмжээ авах, бэлэн байдлыг хангах төслийг хэрэгжүүлэхээр төлөвлөж санхүүжилтийн хэлэлцээрүүдийг Дэлхийн банктай байгуулахаар бэлтгээд байна. 
 
Санхүүжилтийн 13.1 сая ам.долларыг Дэлхийн банкны Олон улсын хөгжлийн ассоциацаас олгох бөгөөд зээлийн ашигласан үлдэгдэлд тооцогдох зээлийн хүү жилийн 1.25, хөрөнгө нөөцлөн баталгаажуулсны шимтгэл 0.5, үйлчилгээний хураамж 0.75 хувь тус тус байна. Харин үлдсэн 13.8 сая ам.долларыг Дэлхийн банкны Олон сэргээн босголт, хөгжлийн банкнаас олгох бөгөөд зээлийн хүү нь LIBOR 6 сарын хүү одоогоор 0.99 хувь байгаа. Нэмэх нь хувьсах хүү 2 орчим хувь байна. Хөрөнгө нөөцлөн баталгаажуулсны шимтгэл 0.5 байгаа. 
 
Иймд энэхүү зээлийн хэлэлцээрийн төслийг хэлэлцэн шийдвэрлэж өгөхийг хүсье. Баярлалаа. 
 
Ж.Ганбаатар: Ч.Хүрэлбаатар сайд ажлын хэсгээ танилцуулчихаач. Хэн хэн гэж хүн байна. Ч.Хүрэлбаатар сайдын микрофоныг өгье. Надад нэр нь байхгүй байна. 
 
Ажлын хэсгийг танилцуулъя. Сангийн яамны Хөгжлийн санхүүжилтийн газрын дарга И.Батхүү, Эрүүл мэндийн яамны Эм, үйлдвэрлэл технологийн газрын дарга Т.Гэрэлт-Од, Эрүүл мэндийн яамны Эдийн засаг, санхүү хөрөнгө оруулалтын газрын хэлтсийн дарга Т.Бямбасүрэн гэсэн. Тэгээд Сангийн сайд Ч.Хүрэлбаатар гэсэн ажлын хэсэг байна. 
 
Танилцуулгатай холбоотой үг хэлэх гишүүд байна уу? Алга байна. Санал хэлэх гишүүд байна уу? Алга байна. Санал хураалт явуулъя. 
 
“Монгол Улсад COVID-19-өөс урьдчилан сэргийлэх, хариу арга хэмжээ авах, бэлэн байдлыг хангах” төслийн хүрээнд Монгол Улс, Олон улсын хөгжлийн ассоциаци хооронд байгуулах Санхүүжилтийн хэлэлцээр болон Монгол Улс, Олон улсын сэргээн босголт, хөгжлийн банк хооронд байгуулах Зээлийн хэлэлцээр төслийг дэмжье гэдэг томьёоллоор санал хураалт явуулъя. Санал хураалт. 
 
72.7 хувийн саналаар санал дэмжигдсэн байна. Баярлалаа. 
 
Гурав. Монгол Улс, Олон улсын хөгжлийн ассоциаци хооронд байгуулах “Улаанбаатар хотын дулаан хангамжийн үр ашгийг нэмэгдүүлэх” төслийн Санхүүжилтийн хэлэлцээрийн төслийг хэлэлцүүлэх тухай
 
Дараагийн асуудалдаа оръё. Танилцуулгыг Сангийн сайд Ч.Хүрэлбаатар хийнэ. Ч.Хүрэлбаатар сайдын микрофон өгье. 
 
Ч.Хүрэлбаатар: Байнгын хорооны дарга, Улсын Их Хурлын эрхэм гишүүд ээ, 
 
Монгол Улсад хотын төвлөрсөн дулаан хангамжийн систем нь анх 1959 онд үүсгэн байгуулагдсан бөгөөд өдгөө Улаанбаатар хотын төвлөрсөн дулаан хангамжийг дулаан, цахилгаан хослон үйлдвэрлэдэг 3 цахилгаан станц, II, III, IV цахилгаан станцууд, дулааны 1 станц, Амгалангийн дулааны станцад үйлдвэрлэсэн дулааны эрчим хүчээр хэрэглэгчдийг хангаж байна. 
 
Жилийн ирэх тутам Улаанбаатар хотын дулааны эрчим хүчний эрэлт 5-аас 8 хувиар тогтмол нэмэгдэж байгаатай холбогдуулан одоо байгаа шугам сүлжээний нэвтрүүлэх чадвар хүрэлцэхгүй болж байгаа. Түүнчлэн нийт шугам тоноглолын 40 хувийнх нь ашиглалтын хугацаа 20-иос 30 жилээр хэтэрсэн байгаа нь дулаан хангамжийн тасралтгүй найдвартай байдлыг алдагдуулж байна. 
 
Иймд эхний ээлжинд дулааны цахилгаан станц 3, үйлдвэрлэсэн дулааны эрчим хүчийг хотын сүлжээнд дамжуулдаг үндсэн шугам болох 5а, 3г магистралыг өргөтгөн шинэчлэх, гэр хорооллын дахин төлөвлөлтийн байршлууд руу дулааны шугам татах, шугам шинээр татах ажлуудыг хийх, Улаанбаатар хотын дулаан хангамжийн үр ашгийг нэмэгдүүлэх төслийг Дэлхийн банкны 41.0 сая ам.долларын хөнгөлөлттэй зээлийн санхүүжилтээр хэрэгжүүлэхээр тохирч зээлийн нөхцөлийн урьдчилсан хэлэлцээрийг хийгээд байна. 
 
Олон улсын хөгжлийн ассоциацаас олгох тус зээлийн хүү нь 1.25, хөрөнгө нөөцлөн баталгаажуулсны шимтгэл 0.5 хувь, үйлчилгээний хураамж 0.75 хувь, зээлийг эргэн төлөх хугацаа 30 жил. Үүнээс эхний 5 жилд үндсэн төлбөрөөс чөлөөлөгдөх нөхцөлтэй болно. Энэхүү хэлэлцээрийг хэлэлцэн шийдвэрлэж өгөхийг хүсье. 
 
Ж.Ганбаатар: Ажлын хэсэг танилцуулъя. Сангийн сайд Ч.Хүрэлбаатар, Сангийн яамны Хөгжлийн газрын дарга И.Батхүү, Эрчим хүчний яамны Бодлого төлөвлөлтийн газрын Хөрөнгө оруулалтын газрын дарга Б.Ерэн-Өлзий, Эрчим хүчний яамны Бодлого төлөвлөлтийн газрын ахлах мэргэжилтэн Ё.Энхтуяа гэсэн ийм ажлын хэсэг байна. 
 
Танилцуулгатай холбоотой асуулттай Байнгын хорооны гишүүд байна уу? Алга байна. Санал хэлэх гишүүд байна уу? Алга байна. Санал хураалт явуулъя. 
 
Монгол Улс, Олон улсын хөгжлийн ассоциаци хооронд байгуулах “Улаанбаатар хотын дулаан хангамжийн үр ашгийг нэмэгдүүлэх” төслийн Санхүүжилтийн хэлэлцээрийн төслийг дэмжье гэдэг томьёоллоор санал хураалт явуулъя. Санал хураалт. 
 
Санал хураалтад дэмжсэн санал. Б.Ундармаа гишүүн дэмжсэн санал өгсөн байна. Оруулаад ингээд 7 хүн саналыг дэмжсэн байна. Нийт хуралдаанд оролцож байгаа гишүүдээс. Баярлалаа. 
 
Дөрөв. Монгол Улс, Олон улсын хөгжлийн ассоциаци хооронд байгуулах “Тогтвортой амьжиргаа III” төслийн нэмэлт санхүүжилтийн хэлэлцээрийн төслийг хэлэлцүүлэх тухай
 
Дараагийн асуудалд оръё. Танилцуулгыг Ч.Хүрэлбаатар сайд хийнэ. Ч.Хүрэлбаатар сайдын микрофон өгье. 
 
Ч.Хүрэлбаатар: Байнгын хорооны дарга, Улсын Их Хурлын эрхэм гишүүд ээ, 
 
Дэлхийн банкны Олон улсын хөгжлийн ассоциацитай хамтран 2002 оноос хэрэгжүүлж буй Тогтвортой амьжиргаа төслийн 1, 2 дугаар шатны хүрээнд орон нутгийн иргэдийн амьжиргааг дээшлүүлэх, нийгмийн суурь үйлчилгээний чанарыг сайжруулах чиглэлээр нийт 65.7 сая ам.долларын төсөл хэрэгжиж, төслийн үр шимийг 1 сая 443 мянга 718 иргэд хүртсэн. 
 
“Тогтвортой амьжиргаа-3” төсөл нь 2014 оноос хэрэгжиж байгаа бөгөөд төслийн хүрээнд орон нутгийн хөгжлийн сангийн үйл ажиллагааны журам, холбогдох хууль эрх зүйн өөрчлөлтүүдийг сайжруулан боловсруулж батлуулж, мөрдүүлэх, орон нутгийн иргэдийн идэвхтэй оролцоотойгоор орон нутгийн хөгжлийн сангийн үйл ажиллагааг үр дүнтэй удирдан зохион байгуулахад аймаг, сумын төрийн албан хаагчдын идэвх, чадавхийг бэхжүүлэх, төслийн хүрээнд хийгдэж буй жилийн гүйцэтгэлийн үнэлгээний үр дүнгээр сумдад гүйцэтгэлд суурилсан урамшууллыг нэмж санхүүжүүлэх үйл ажиллагааг дэмжин ажиллаж байна. 
 
Одоо ингээд “Тогтвортой амьжиргаа-3” төслийн хөгжлийн нөлөөллийг цаашид тогтвортой байлгахад туслах зорилгоор 2020 оны 10 дугаар сарын 31-ний өдөр дуусах байх “Тогтвортой амьжиргаа-3” төслийн хугацааг 2022 оны 10 дугаар сарын 31-ний өдрийг хүртэл 2 жилээр сунгаж 12.0 сая ам.долларын нэмэлт санхүүжилтийг олгохоор Дэлхийн банкнаас шийдвэрлэж техникийн урьдчилсан хэлэлцээрийг хийгээд байна. 
 
Энэхүү хэлэлцээрийг хэлэлцэн шийдвэрлэж өгөхийг хүсье. 
 
Ж.Ганбаатар: Ч.Хүрэлбаатар сайдад баярлалаа. Ажлын хэсгийг танилцуулъя. Сангийн сайд Ч.Хүрэлбаатар, Сангийн яамны бусад ажилчид оролцож байна. 
 
Асуудалтай холбоотой санал хэлэх гишүүд байна уу? Үг хэлэх гишүүд байна уу? Асуулт асуух гишүүд байна уу? Алга байна. Санал хураалт явуулъя. 
 
Монгол Улс, Олон улсын хөгжлийн ассоциаци хооронд байгуулах “Тогтвортой амьжиргаа-3” төслийн нэмэлт санхүүжилтийн хэлэлцээрийн төслийг дэмжье гэсэн томьёоллоор санал хураалт явуулъя. Санал хураалт. 
 
Нийт 10 гишүүн оролцож, 70.0 хувийн саналаар төсөл дэмжигдлээ. Ажлын хэсгийнхэнд баярлалаа. 
 
Тав. Монгол Улс, Азийн хөгжлийн банк хоорондын “Шуурхай хариу арга хэмжээ авах санхүүжилтийн ерөнхий хөтөлбөр”-ийн төслийг хэлэлцүүлэх тухай
 
Дараагийн асуудалдаа оръё. Сангийн сайд Ч.Хүрэлбаатарын микрофоныг өгье. Ч.Хүрэлбаатар сайд танилцуулга хийе. 
 
Ч.Хүрэлбаатар: Байнгын хорооны дарга, Улсын Их Хурлын эрхэм гишүүд ээ, 
 
Коронавирусын халдварын цар тахлаас урьдчилан сэргийлэх хариу арга хэмжээ авах, цар тахлын эдийн засаг, төсөв, нийгмийн эмзэг бүлэгт үзүүлэх сөрөг нөлөөллийг бууруулах хүрээнд Монгол Улсын Засгийн газар, Азийн хөгжлийн банктай хамтран Улсын онцгой комиссын коронавирусын халдварын цар тахлаас урьдчилан сэргийлэх, хариу арга хэмжээний стратеги төлөвлөгөө, Засгийн газрын 78 дугаар тогтоолын хэрэгжилтийг дэмжих, коронавирусын халдварын тархалтын эрсдэлийг бууруулах, нийгмийн эрүүл мэндийн тогтолцоонд нэмэлт дарамт, ачаалал ирэхээс урьдчилан сэргийлж бусад чухал эрүүл мэндийн үйлчилгээг үргэлжлүүлэн иргэдэд хүргэх, төсвийн алдагдлыг санхүүжүүлэх зорилгоор 300.0 сая ам.доллар хүртэлх хөнгөлөлттэй зээлийн эх үүсвэрийг тусгасан “Шуурхай хариу арга хэмжээ авах санхүүжилтийн ерөнхий хөтөлбөр”-ийг боловсруулаад байна. 
 
“Шуурхай хариу арга хэмжээ авах санхүүжилтийн ерөнхий хөтөлбөр”-ийг батлуулснаар коронавирусын халдварын цар тахлаас урьдчилан сэргийлэх, цар тахлын эдийн засаг, төсөв, нийгмийн эмзэг бүлэгт үзүүлэх сөрөг нөлөөллийг бууруулах арга хэмжээг тусгасан төсөл хөтөлбөрүүдийг хугацаа алдалгүй батлуулж хэрэгжүүлэхэд эхлэх боломжийг бүрдүүлж өгөх юм. 
 
Асуудлыг хэлэлцэн шийдвэрлэж өгөхийг хүсье. Баярлалаа. 
 
Ж.Ганбаатар: Ч.Хүрэлбаатар сайдад баярлалаа. Ажлын хэсгийг танилцуулъя. Сангийн сайд Ч.Хүрэлбаатар, Сангийн яамны Хөгжлийн газрын дарга И.Батхүү, Эрүүл мэндийн яамны Эдийн засаг, санхүү хөрөнгө оруулалтын газрын Хөрөнгө оруулалтын хэлтсийн дарга Т.Бямбасүрэн, Сангийн яамны Хөгжлийн санхүүжилтийн газрын Зээл, тусламжийн бодлогын хэлтсийн мэргэжилтэн Д.Эрдэнэтуяа гэсэн ажлын хэсэг байна. 
 
Үг хэлэх гишүүд байна уу? Алга байна. Санал хэлэх гишүүд байна уу? Асуулт асуух гишүүд байна уу? Алга байна. 
 
Монгол Улс, Азийн хөгжлийн банк хоорондын “Шуурхай хариу арга хэмжээ авах санхүүжилтийн ерөнхий хөтөлбөр”-ийн төслийг дэмжье гэсэн томьёоллоор санал хураалт явуулъя. Санал хураалт. 
 
Санал хураалтад нийт 10 гишүүн оролцож, 9 гишүүн дэмжсэн байна. Баярлалаа. 
 
Байнгын хорооны санал, дүгнэлтүүдийг Аюулгүй байдал, гадаад бодлогын байнгын хорооны хуралдаанд Улсын Их Хурлын гишүүн Т.Аюурсайхан танилцуулна. 
 
Өнөөдрийн Байнгын хорооны хурал дууслаа. Баярлалаа. Ч.Хүрэлбаатар сайдад баярлалаа. 
 
Дууны бичлэгээс буулгасан:

